
45. Arratiako Maratoi Txikia

Hilaren 25ean, Arratiako Maratoi Txikiak 45. urtez zeharkatuko dau Arratia. Urtero lez, adinen 
araberako lasterketak Zeanuritik, Arteatik, Arantzazutik eta Igorretik urtengo dira, Igorreko 
eskoletan amaituteko. Izen-emotea hilaren 23ra arte egin daiteke online, eta umeek egunean bertan. 
Zeanuritik 10:15ean eta Arteatik 10:30ean urtengo dira. Arantzazura oinez joango dira eta 10:45ean 
izango da urtekerea eta Igorren hiru ibilbide egongo dira. 14. orrialdea14. orrialdea

Bizkaiko Erromeria Eguna, Lemoan
Hilaren 17an, BEEren bigarren edizinoa 
ospatuko da Lemoan erromerien 
arpegi, estilo eta formatu guztiak 
batu eta buztartuteko helburuagaz. 
Musikearen eta jantzearen inguruan 
alkartzeko eguna izango da.

Arratia Konpainiari omenaldia

1936an gazte arratiarrek suzko bateoa izan eben, gerra baten lehe-
nengoz armak hartuta Intxortan. Bertatik karlistak bota eta frontea zazpi 
hilez mantenidu ahal izan eben. Elgeta 1937 alkartearen ekimenez, 
omenaldia egin jakien hilaren 4an. Ikusi begitun batailearen errepre-
sentazinoa iruditan, goiena.eus-en eskutik. 1010. . eta 11. eta 12. eta 11. eta 12. orrialdeaorrialdeakk

Promesak eta puntako 
bertsolariak, batera
Bizkaiko Bertsozale Elkartearen ekimenez, hileon Danon Plaza lehia 
bako bertso-saio zirkuitua egingo da eta hilaren 16an, Diman egingo 
da saioa. Txaber Altube bizkaiko finalisteagaz egongo dira Ekhi Zulua-
ga, Iradi Barrenetxea, Jon Abasolo eta Enara Gallastegi. 16. 16. orrialdeaorrialdea

DIMAARRATIA

Amaitu dabe 
kurutzeko 
obrearen 
gehiengoa

ZEANURI

Helikopteroz hormigoia bota 
eta oinarri zirkular barria 
harriakaz inguratu ostean, 
Gorbeiako kurutzeko obrak 
amaitzear dagoz. Bizkaiko 
eta Arabako diputazinoek ia 
170.000 euro ordaindu ditue, 
erdibana. 7. 7. orrialdeaorrialdea

Prestatu diran hiru guneetan zein kalez kale, 11:00etatik 
hasi eta gaua ondo sartuta egon arte Bizkaiko errome-
ria eszenako izen entzutetsuenak egongo dira, baina 

arratiarrak be izango dira protagonista: Durundi Barri Dantza 
Taldea, Arantzarteko Jone Intxausti jotea erakusten, Eingo, 
Merhezi, Arratiako Musika Eskolea, Mendieta Herri Kirol Tal-
dea… Izan be, musikea baino askoz gehiago izango da BEE: 
herri-kirolak, bertsoak, erraldoi eta buruhandiak, ikastaroak, 
liburu aurkezpena, puzgarriak, txosnea, food truck-ak, herri 
bazkaria… 7. orrialdea

Babesleak:

Larrialdiak
Galdakaoko Ospitalea 94 400 70 00
SOS DEIAK 112

Guardiako farmaziak
09:00etatik 22:00etara
Urri bigarrenaren 12tik 18ra
Ibarrola. Zeanuri. Arregia kalea 1
Tel.: 94 673 93 95 eta 620 262 937
22:00etatik 09:00etara
Gutierrez (10-16). Amorebieta-Etxano. 
Urri bigarrenaren 19tik 25era
Andrea Lavin Abadia. Lemoa. Atutxa Sailburua 1
Tel.: 94 631 30 18 eta 652 733 820
22:00etatik 09:00etara
Ruiz Golvano (17-23). Amorebieta-Etxano. 
Urri bi. 26tik zemendiaren 1era
Traver Ibañez. Bedia. J.A. Agirreren enparantza z/g
Tel.: 94 631 39 50 eta 646 830 571 
22:00etatik 09:00etara
Goiria Montoya (24-30). Amorebieta-Etxano. 
Zeberiokoak ez dau guardiarik egiten.
Urte osoan. 22:00etatik 09:00etara
Gometza, Ana. Francisco Kortabarria 2. Basauri.
Tel.: 94 449 05 87

Medikuak
Arantzazu, Artea, Areatza, Dima, 
Igorre eta Zeanuri: 94 600 74 63
Bedia eta Lemoa: 94 600 68 85
Ubide: 945 45 50 17

Zeberio: 94 500 67 95
Udaletxeak
Arantzazu: 94 631 56 89
Artea: 94 673 92 05
Areatza: 94 673 90 10
Bedia: 94 631 42 00
Dima: 94 631 57 25
Igorre: 94 631 53 84
Lemoa: 94 631 30 05
Ubide: 945 45 03 22
Zeanuri: 94 673 91 46
Zeberio: 94 648 10 79

Arratiako Udalen 
Mankomunitatea 94 631 17 17
mankomunitatea@arratia.eus
Gorbeialde Landa 
Garapenerako Elkartea 
94 631 55 25 / gorbeialde@gorbeialdea.com
Gertu bulegoa Igorre 94 406 80 00
Areatzako Parketxea 94 673 92 79
Igorreko Kultur Etxea 94 673 62 51
kulturetxea@igorre.net
Lemoako Kotxepin Kultur Etxea 
kotxepin@lemoa.eus
Euskotren 94 433 33 33 / euskotren.eus
Areatzako Notariotza 94 673 92 26
Errota Fundazioa 688 854 543
info@errota.eus
Arratiako Musika Eskola
94 631 73 52 / www.arratiakomusikaeskola.eu

Bizkaibus 94 612 55 55
3917 linea. Bilbo-Ospitalea-Lemoa-
Zeanuri
Bilbotik. Lanegun eta zapatuetan: 06:15etik 
22:15era orduro. Jaiegunetan orduro 07:15etik 
22:15era.
Zeanuritik. Lanegunetan: Lehenengoa 
05:00etan. Ordu erdiro: 05:15etik 06:45era. 
Orduro: 06:45etik 21:45era. Atzen zerbitzua 
22:00etan. Zapatuetan: Lehenengoa 05:00etan. 
Orduro: 05:45etik 21:45era. Jaiegunetan: 07:45etik 
21:45era orduro.
3911 Linea. Bilbo-Galdakao 
Ospitalea-Lemoa-Durango-Elorrio
Bilbotik. Lanegunetan: 07:00retatik 22:00etara 
orduro. Zapatu eta domeketan Durangoraino.
Elorriotik. Lanegunetan 06:45etik 20:45era 
orduro.
Durangotik. Lanegunetan: 07:10etik 21:10era 
orduro. Zapatuetan: 06:30etik 21:30era orduro. 
Jaiegunetan: 07:30etik 21:30era orduro.
3912 Linea. Bilbo-Ospitalea-Lemoa-
Durango-Ermua-Eibar
Bilbotik. Lanegunetan: 06:30etik 22:30era 
orduro. Jaiegunetan: 07:30etik 22:30era orduro.
Eibartik. Lanegunetan: 06:00etatik 21:00etara 
orduro. Zapatuetan: 06:20tik 21:20ra orduro.
Jaiegunetan: 07:20tik 21:20era orduro.
3925 linea. Bilbo-Lemoa-Otxandio-
Ubide
Bilbotik. Lanegun, zapatu eta jaiegunetan,

Otxandiora: 06:45etik 20:45era orduro. Ubidera: 
06:45etik 20:45era bi ordurik behin.
Ubidetik. Lanegun eta zapatuetan: 06:45etik 
20:45era bi ordurik behin. Jaiegunetan: 08:45etik 
20:45era bi ordurik behin. 
* 08:45ean, 14:45ean eta 18:45ean urteten diran 
zerbitzuak Barazaren gelditzen dira.
Otxandiotik urtekerak. Lanegun eta 
zapatuetan: 06:55etik 20:55era orduro. 
Jaiegunetan: 08:55etik 20:55era orduro.
3927 linea. Bilbo-Lemoa-Zeanuri 
(autopistatik)
Bilbotik. Lanegunetan: 07:00retatik 21:00etara 
orduro. Zapatu eta jaiegunetan ez dago zerbitzurik.
Zeanuritik. Lanegunetan: 07:00retan lehena, eta 
08:15etik 21:15era orduro. Zapatu eta jaiegunetan 
ez dago zerbitzurik.
3928 linea. Artea-Zeberio-Ugao
Zeberiotik Ugaora. Lanegun eta zapatuetan: 
07:00, 08:20, 09:10*, 11:00; 11:45*, 14:10, 15:00, 
16:10, 18:30*, 20:20.
*Basauriraino bakarrik.
Basauritik Zeberiora. Lanegun eta 
zapatuetan: 10:00, 12:45*, 19:20.
*Artearaino bakarrik.
Ugaotik Zeberiora. Lanegun eta zapatuetan: 
07:20, 08:40, 10:20, 11:20, 13:05, 14:30, 15:30, 
16:30, 19:40, 20:40.
Arteatik Ugaora. Lanegun eta zapatuetan: 
06:50, 08:00, 14:00, 16:00.
Ugaotik Arteara. Lanegun eta zapatuetan: 

13:05, 15:30, 20:40.
Igorretik Ugaora. Lanegun eta zapatuetan: 
07:55ean.
Ugaotik Igorrera. Lanegun eta zapatuetan: 
07:20ean.
Zeberiotik Arrigorriagara. Jaiegunetan: 
08:10, 11:10, 14:10, 17:10, 20:10.
Arrigorriagatik Zeberiora. Jaiegunetan: 
10:20, 13:20, 16:20, 19:20.
La Union 94 427 11 11
A3712 linea. Bilbo-Gasteiz
Lanegunetan: 06:45ean urteten dau Bilbotik. 
Zapatuetan: 08:45ean urteten dau. Domeka eta 
jaiegunetan: 10:30ean urteten dau.
A3712 linea. Gasteiz-Bilbo
Lanegunetan: 15:15ean urteten dau Gasteizetik. 
Zapatuetan: 16:30ean urteten dau. Domeka eta 
jaiegunetan: 16:30ean urteten dau.
Eskualdeko garraioa. Erreserbak 
945 18 20 60 
6A linea. Otxandio-Legutio
Lanegunetan: Ubiden 06:35ean, 07:15ean, 
09:20an, 11:20an, 14:45ean, 15:25ean, 17:15ean 
eta 20:25ean. Astegoien eta jaiegunetan: 
08:45ean, 11:55ean, 16:40an eta 18:40an. 
6A linea. Legutio-Otxandio
Lanegunetan: Ubiden 09:05ean, 11:05ean, 
14:30ean, 15:10ean, 17:00etan, 20:10ean eta 
21:15ean. Astegoien eta jaiegunetan: 10:35ean, 
13:40an, 18:25ean eta 21:30ean. 
Lotura Gasteiz-Durango 18 lineagaz.te

Literatura txokoa

Argitaratzailea: Zertu Kultur Elkartea. Helbidea: Herriko Plaza 24, Artea. 
Tel.: 94 673 90 13. E-posta: begitu@begitu.eus. Webgunea: www.begitu.eus. 
Zuzendaria eta kudeatzailea: Iñigo Iruarrizaga. Tel.: 649 979 115. E-posta: 
inigoirua@begitu.eus. Erredakzino burua: Asier Abrisketa. Tel.: 626 647 923. 
E-posta: asierabrisketa@begitu.eus. Erredakzinoa: Asier Abrisketa eta Ager 
Barragan. Webgunearen arduraduna: Ager Barragan. Tel.: 649 979 112. 
E-posta: begitu@begitu.eus. Maketazinoa: Iñigo Iruarrizaga. Banaketea: 
Josu Otxoa (Dima), Mikel Madrazo (Igorre), Mikel Alonso (Arantzazu, Areatza 
eta Artea), Aimar Arandia (Bedia eta Lemoa), Irati Urien (Ubide), Kepa Artaraz 
(Zeanuri) eta Mikel Lazaro (Zeberio). Tiradea: 7.300 ale. Inprimategia: Bidasoa 
inprimatzeko zentroa. Facebook: Begitu Aldizkaria, Instagram: @begitu.eus, 
Mastodon: @begitu, X: @BegituEus YouTube: @BegituAldizkaria

Aldizkariaren edukiaren eta diseinu grafikoaren egile-
eskubideak Zertu Kultur Elkartearenak dira, baina partekatu 
daitekez Creative Comons Aitortu Partekatu lizentziaren 
bitartez (CC-by-sa). Beraz, erreproduzidu, banatu, jente-aurrean 
komunikau, eraldatu daiteke, beti be iturria aitatuz eta egiletza 
aitortuz, eta baldintza horreen pean partekatzeko.

Ale kopurua 7.300 / Lege gordailua SS-512/02 / ISSN zenbakia 1579-5519

Nondik hasi be ez dakit liburu ho-
nen kritikea egiten, "viajar ligero" 
horrek esan gura dauan guztia azal-
du ahal izateko. Baina imajinetan 
dot badakizula zeri buruz nabilan. 

Liburu hasikeran, argi eta garbi 
ixten dau idazleak bizitzan, batez 
beste 23 urte lo pasetan doguzala, 
20 lanean, 6 jaten, 5 itxaroten, 4 
pentsetan, 228 egun arpegia eta 
haginak garbituten eta 46 ordu bai-
no ez zoriontsu sentiduten. Bunba! 
Kokoteko galanta. Baina, persona 
batetik bestera desbardintasunak 
egon leitekezan arren eta, beraz, 46 
ordu horreek erlatiboak izan leiteke-
zan arren, ez dira danon errealida-
detik urrun geldituko. Eta zer dira 46 
ordu bizitza oso baten? Ezebez. 

Maleta berbea bizitzako kargen 
metafora bihurtuten da liburu hone-

VIAJAR LIGERO. LA VIDA CON EQUIPAJE DE MANO

tan. Holan ba, zelan bidaiatzen dogu? 
Eskuko boltsa bategaz edo ia mobi-
du ezin dogun maletoi bategaz? 

Ekipaje horretan gauza asko 
sartu leikez. Eta sartzean doguz: 
ardurak, erantzukizunak, inposatu-
tako kreentziak eta igual egia be ez 
diran egia absolutuak. Dana barru-
ra eta konturatu orduko, mobidu 
ezinda ixten gaitu maleta horrek. 
Pisutsu, astun, apitz. 

Galdera bat, irakurle: eskuko 
maleta bategaz bakarrik bidaia- 
tzen dozunean, zer sartzean dozu 
barruan? Ez dakit, baina ziur gauza 
garrantzitsuak bakarrik aukeratzen 
dozuzala, bidaia horretarako behar-
beharrezkoak diranak baino ez. 

Aldiz, egun kopuru bardinerako 
eta leku bardinera joateko male-
ta handi bat eroan ahal badogu... 

Gabriele Romagnoli

Viajar ligero. La vida con 
equipaje de mano

Ático de los Libros, 2016

96 orrialde

oin bai, beharrezkoa eta behar ez 
doguna be barrura. Eta txarrena 
da inongo erreflexinorik egin barik 
sartzean doguzala gauzak bertan. 
Badezpada hau, badezpada bestea 
eta badezpada haragokoa. Eta gero 
danak estorbu.

Bizitzan be bardin bidaiatzen 
dogu. Traba egiten deuskuen kar-
gakaz. Bai, kargak. Estorbu galanta. 
Ados egongo zaralakoan nago. Ez 
da holan?

Bizitzan, edozein bidaiatan mo-
duan, garrantzitsuena ekipajea 
arina izatea da, erraz mobidu ahal 
izateko modukoa. Solte. Ezerk ino-
ra anklau barik. 

Eta horretarako, lezino garrantzitsu 
bat emoten deusku liburu honek: 
garrantzitsua da sartu beharrekoa 
ondo aukeratzea, baina zer baztertu 

behar dan jakitea be bai. 
Eta ez hori bakarrik. Beste mezu 

bat atera beharko baneu liburu ho-
netatik, hau izango leiteke: zeozer 
galtzea, edo norbera galtzea, bene-
tan arazo bat da? Edo aukera bat?

Atzen urteotan nire bizitza 
hankaz gora ipini dot, eta bidaian 
nabil hemendik hara eta handik 
hona. Eta lan kontratu batek emon 
ahal dauan "segurtasuna" galdu 
arren, lehen baino mila aldiz zo-
riontsuagoa naz, bizitzako zorion-
tasun orduak 46tik gora izateko 
bidean. Zoriontasun horrek, gaine-
ra, lasaitasuna emoten deust. Eta 
barruan lasaitasun sentsazino ho-
rrek zoriontasuna areagotzen dau. 
Irakurri barriro behar izan ezkero. 

Baina oindino ikasten nabil, zoli 
bidaiatuten, motxilako kargak gitxitu-
ten. Motxila eta motxilakoak ez diran 
kargak gitxituten. Zoliago bidaiatze-
ko, biziteko. Zoriontsuago biziteko. 
Lasaiago biziteko.

Eta horretarako, bidaiatu dagigun, 
bizi gaitezan, eskuko ekipajeagaz. 

Nerea Goioaga

3BERBETAN

Zure eretxia agertu gura badozu, Zeure Berbea atala zabalik daukazu. 
Ez da komenidu 15 lerro baino gehiago idazterik. Izena, telefonoa eta 
Nortasun Agiriaren zenbakia agertu beharko dira. Laburtu behar izan 
ezkero, begituk eskubidea dauka horretarako. Gutunak hona bidali: 
begitu@begitu.eus helbidera.

ZEURE BERBEA ERETXIA

TAMARA MARTIN
LABeko Arratiako arduraduna

Zemendiak 
11 Greba 
Orokorra: 
Etxebizitza eta 
soldata duinak 
danontzako

Etxebizitzea langileok 
pobretzeko eta prekari-
zetako errazoi nagusie-

netakoa bilakatu da. Guztiok 
mehatxatzen eta interpelatzen 
gaituan lehen mailako kezka 
iturria, baita Arratian be.

 Martiaren 17an 1.500 euroko 
gitxieneko soldata propioaren 
aldeko Greba Orokorra egin 
genduan. Etxebizitza duinaren 
aldeko burrukea ezin da pre-
kariedadearen, soldaten eta 
bizi-baldintzen errealidadetik 
bereizi. Etxebizitzeagaz ne-
gozioa egiten da eta eskubide 
izateko bidean espekulazinotik 
atera eta prezioak erregulau 
eta jatsi behar dira. Etxebi-
zitzea ordaindu ahal izateko, 
beharrezkoa da diru-sarrera 
nahikoak izatea. Horregaitik, 
etxebizitza eta soldata dui-
nen aldeko aldarria, burruka 
beraren arpegi bi dira: bizitza 
duina bermatzeko beharrezko 
baldintzak eskuratzeaz. 

Andrantzako, lan-merkaduan 
sufriduten dogun diskriminazi-
noak, soldata-arrakalak, lanaldi 
partzialek eta zaintza-lanen 
banaketa desorekatuak auto-
nomia ekonomikoa mugatzen 
dabe. Horrek bereziki zaildu 
daike indarkeria matxistearen 
egoeretatik ateratea. Etxebi-
zitza duina eta autonomia eko-
nomikoa, beraz, emakumeen 
askatasunaren eta segurtasu-
naren parte be badira.

Persona migratu eta erra-
zializaduek bizi ditue prekari-
dadearen ondorio gogorrenak 
askotan. Jatorriagaitik, erra-
zializazinoagaitik edo egoera 
administratiboagaitik jasaten 
diran diskriminazinoek eragina 
dabe lan eta bizi baldintze-
tan, eta, ondorioz, etxebizitza 
eskuratzeko aukeretan. Etxe-

ezari egunerokoan aurre egin 
behar izaten deutsie honeek. 
Eskubide laboralak eta etxebi-
zitza duina persona guztien- 
tzako bermatu behar dira, 
euren jatorria edo egoera ad-
ministratiboa edozein dala be.

Gazteentzako, soldata 
bajuek, behin-behinekotasu-
nak eta etxebizitzen prezioek 
independentzia ekonomikoa 
eta bizi-proiektu autonomoa 
garatzea zailtzean dabe.

Horregaitik, LABek, langile 
guztien bizi baldintzen alde 
burrukatzen dauanez, bere sin-
dikalismo eraldatzailea etxebi-
zitzearen eremura be eroatea 
ebatzi eban oin dala pare 
bat urte. Gaur da eguna, non 
ehunka maizter antolatuta da-
gozan sindikatuan eta burruka 
sindikalak izetuta daukaguzan 
Euskal Herri osoan zehar.

Kapitala vs. bizitzea. Langi-
leen, politika birbanatzaileen 
aldeko eta kapitalaren agenda 
erreakzionarioaren arteko talka 
gordina bizi dogu. Atzen den-
pora luzean, olatu erreakzio-
narioaren areagotzea biziten 
gabiz, agenda autoritarioa 
gidatzen dabenek eztabaida 
politiko eta mediatikoa gida- 
tzen ibili dira. Mundu mailako 
fenomenoa da hau. Frantziar 
zein espainiar estaduetan era-
gin nabarmena izaten dabil. 
Hauteskunde politikoen kursoa 
izanik, ultraeskoiak gobernu 
bietara heltzeako aukerak izan 
baditu eta noski, Euskal Herria 
ez dago salbu, gurean be ikus-
ten gabiz-ta jarrera matxista, 
homofobo edo errazisten go-
rakadea. Arratian bertan an-
tolakuntza antierrazistea biztu 
behar izan da Lemoako Agarre 
auzoan sortutako egoera bide-
bakoari urtenbide justu eta dui-
na emoteko: Eskubide Guztiak 
Danontzat Plataformea.

Lantokietan eta kalean 
egiten diran burruken bidez 
agenda eraldatu eta eskubide 
barriak irabazi daitekez. Ondo 
dakigu hori Arratian eta Euskal 
Herrian. Eta zemendiak 11 mu-
garri barri bat izango da kaleak 
aldarrikapenez beteteko.

bizitza-errazakeriari, errolda 
eskubidearen urraketeari eta 
etxebizitzarako alternatibarik 

ALKARREGAZ

Kolazinoko Emakumeen Elkartea
Kolazinoko Emakumeen Elkartea oin dala urte pare bat 
sortu zan eta gaur egun, hamalau andra inguru batzean 
doguz. Eguazten arrastietan geratuten gara eskoletan, 
alkarregaz denpora librea pasau eta ekintza desbardinak 
egiteko. Kafea hartu eta geure artean berba egiteaz gainera, 
kakorratz-beharrak egin, margoztu, bingora jolastu eta 
beste hainbat denporapasagaz igaroten doguz arrastiak. 
Gainera, Z25 Andranganako Indarkeriaren Kontrako 
Nazinoarteko Egunerako zein Gabonetarako herrian 
ipinteko apaingarriak be egiten doguz eta urtekeraren 
bat be bai; pasau dan urtean, Arriagara, Euskaldunara 
eta bazkaltzera be joan ginan. Alkartetik, Bediako andra 
gehiago hurbildutera animau gura doguz eta lokal propio 
baten beharra be azpimarratu behar dogu, gehiagotan 
batzeako aukerea izan eta erabilten doguzan materialak 
gorde ahal izateko.

Zeure Berbea

Espazio hau irakurleentzako es-
pazioa da. Irakurleak gura daua-
na adierazoteko lekua. Bialdu 
zuen kexak, eskerronak, hausnar-
ketak, burutazinoak edota ideak 
karta baten bidez eta erabili begitu 
beste irakurleei zuen ikuspuntua 
helarazoteko. Argitaratuteko de-
rrigorrezkoa da izen osoa, NA-ren 
zenbakia eta herria emotea.

Zeure Berbea hamar herritan 
entzungo da. Zeuk daukazu ber-
bea. Entzuteko prest gagoz. Hau-
xe helbidea:

Zertu Kultur Elkartea
begitu aldizkaria
Herriko Plaza 24
48142 Artea
Edo, helbide elektroniko hone-

tara bialdu zure gutuna: 
begitu@begitu.eus

BEGITU ALDIZKARIA

Pedrosa 
anderea 
hatzamarra
begian 
sartzean

ZEFE ZIARRUSTA

BEGI TXINDORRA

LUMATUTEN ZERTZEAN

PISA azterketetan izan 
diran emaitza txarrak 
be baliatu dabez eus-

kerearen aurka egiteko. Begi-
bistakoa da euskaldunok 
modu sistematikoan bazter-
tzen gaituela geure herrian, 
euskerearen herrian, begi-
bistakoa zapalkuntzea egitu-
razkoa izateaz gainera eus-
kaldunok asimilazino egoera 
batera eroan gura gaituela 
eten barik.

Mingarria egiten jaku joka-
molde hori, gurata edo gura 
barik, hezkuntza departa-
mentuko buruaren ahotik 
entzun edo diskurso horreek 
xaxatu eta hauspotzeko ai-
puak egin izanak.

Hezkuntzan sistema be-
raren funtzionamentuan 
akatsak bilatu eta horreek 

zuzentzen ahalegindu beha-
rrean, zer errazago, barriro 
be, euskerearen aurkako 
ahotsei bide emotea baino.

Bistan da inklusibidadea, 
dibersidadea eta bardintasu-
na, hezkuntzan ez ezik, gure 
hizkuntzeari be, euskereari, 
ez jagokozala antza.

Pedrosa anderea, emon 
gure ikastetxeetako behar-
ginei gaiaz hausnartzeko 
denporea, soluzinobide azkar 
eta etenbako presino edo 
eginbeharrak ez dira lagun-
ta, koherentziaz jokatu eta 
ikastetxeetako lantaldeetan 
kohesinoz arituteko.

Euskerea oindino gehiago 
gitxitu eta baztertu beha-
rrean, munduko zati txiki ho-
netan, gure eskoletan, mundu 
justuago baten bidean, agian 
erotuta egongo gara baina 
euskerea, gure hizkuntzea, 
erabili eta biziz jarraitu gura 
dogu, bai! Taldean lan eginaz, 
danon artean ebatziak har-
tuaz, esperimentauz, haus-
nartuaz…

EKHI ZULUAGA

Gaia jarrita: “Polizia ereduak”

Bidaure Elkartetik gure alkartasuna eta babesa adierazo 
gura deutsagu Ahozabal zentroan sexu-abusuak salatu 
dituan familiari.

Haurtzaroan indarkeria jasatea min handia da. Baina oindino 
mingarriagoa da babestu behar zaituen erakunde eta instituzi-
noek, bizkarra emotea.

Ume batek berba egiten dauanean, entzun egin behar deutsagu. 
Ume batek laguntzea eskatzen dauanean, sinistu, babestu eta la-
gundu egin behar deutsagu. Eta ez guk alkarte moduan esaten do-
gulako, legean barneratuta dagoalako baino.

Familia honeri gure besarkadarik beroena eta gure babes osoa.
Bidaure Elkartea

Manifa asko ikusten dire
egunetik egunera
injustiziak gorantza doaz
ta gu protestan, kalera
"Borroka dala bide bakarra"
horregaz beti aurrera
gauze piloa in ahal da eta
bagoaz danok batera.

Bea borroka danak dekie
alde ona eta txarra
represinoa iziten da-ta
estatu baten indarra
etorten dire baltzez jantzite,
ostondute irrifarra
eta herrie txikitutea
iten daurien bakarra.

Adibidetzat Babacar, Ander
edota Cabacasena
kasu bakotxa ertzaina edo
munipak hil zauriena
hartu gurean heroi papela
gure salbatzaileena
gero bihurtan dire herrien
etsai arriskutsuena.

Azaroako Greba Orokorra
edo urriak 12
dire egun bi esanguratsu
borrokarako data bi
aurre eginez, in behar bada
indar polizialari
eskubideak bermatu arte
egurre bizi latzari.

1

2

3

4

5
Nor zaindu gure daurien ikusi
dogu historian zehar
dire herrien salbatzaileak
bea sakondu barik lar
gure artean elkar maitatuz
babesten bagara elkar
eztogu kolpez josten gaituen
inok zaintzearik behar.

Kapitalaren txakur fidelak
bihotzetik soldatara
langile oro zapaldu nahian
kaletik fabriketara
bea gutzako eztire inoz
izingo nahikoa traba
ta datorrena datorrela be
aurrean egongo gara.

6

Ondarearen Europako Jardunaldietako 
ekintzakaz beteta datoz asteok

Hogetaseigarren urtez, Onda-
rearen Europako Jardunaldie-
tako ekintzakaz beteta dator 
urri bigarrena Bizkaian. Aur-
ten, "Gure eskuetan" lelopean 
egingo da-ta hurreko ondarea 
ezetuarazoteko ekimena, on-
darearen jarraipena gure esku 
dagoala gogorarazo eta ekint-
zara pasetako deiadarra eginaz. 
Bizkaia mailan, 200 erakunde 
eta eragileren lanari esker, 200 
jarduera baino gehiago antola-
tu dira eta ondareabizkaia.eus 
webgunean dago informazino 
guztia. 200 horreetatik, ha-
maika dira gurean. Lehenengo 
hamabostaldian lau jarduera 
egin dira eta hileko atzen ha-
mabost egunetan, beste zazpi 
dagoz programauta.

ARANTZAZU
Urri bigarrenak 31, zapatua
11:00etan, udaletxetik hasita: 
PRESAK ARRATIAN.
Jose Maria Izaga Reiner ingeniari 
eta ondare hidraulikoan adituak 
lehenagoko industri-paisaiatik 
geratuten diran errastu baka-
rrenetakoak erakutsiko ditu, 
presak. Makina hidrauliko handi 
honeek desagertutako jarduera 
baten aztarnak dira eta honeek 
konserbau eta kudeatzeko mo-
duak azalduko ditu. 

Izen-emotea 600 524 650 
edo basurde@gmail.com.

AREATZA
Urri bigarrenak 18, domekea
12:00etan, udaletxeko arku-
pean: GURE ONDAREA BIZIBE-
RRITZEN (gazteleraz).
Jesus Muñiz Petralanda onda-
rearen ikertzailearen eskutik, 

bisitea egingo da Errukiñe 2ko 
etxebizitza mudejarrera eta 
Gortazar jauregira, honeen be-
rreskuratze lanak zelan egin di-
ran eta zelan doazen ikustera.

Izen-emotea: 94 673 90 10 
edo areatzakoudala.areatza@
bizkaia.org.

ARTEA
Urri bigarrenak 17, zapatua
19:00etan, Ailarak Musiktopan: 
GORBEIAKO GURUTZEA 125 
URTE: KONTUAK ETA KAN-
TUAK.
Iñaki Garcia Uribe Gorbeian 
adituak inguruotan mendeetan 
zehar transmitidu diran kon-
dairen kontaketea egingo dau, 
Gontzal Mendibil kantautorea-
ren abestiakaz buztartuta.

Izen-emotea 94 673 92 05 
telefonoan.

DIMA
Urri bigarrenak 18, domekea
10:30ean, plazatik hasita: HAI-
ZEOLA-LABEEN ARRASTOAK.
Haizeolak aire zabaleko eta 
basoetako lantegiak ziran, 
landubako burdina metaliko 
bihurtuteko gai ziran labeak 
elikatuten ebezanak. Diman 
hainbat haizeolen errastuak 
dagoz (IV-V mendeetakoa za-
harrena) eta horreetako bat 
bisitetako aukerea egongo da.

Izen-emotea 94 631 57 25 
edo kultura.dima@bizkaia.org.
Urri bigarrenak 25, domekea
10:30ean, Artaungo plazatik 
hasita: KIRIKINESITIK MAHAI-
RA: GAZTAINA OINARRIZKO 
ELIKAGAIA ZENEKOA.
Kirikinesiak gaztaina-kirikinoak 
gaztaindian bertan animalietatik 
babestu eta konserbetako he-
siak ziran, egur zein harrizkoak. 

Antzasti museoan bat berrerai-
kiten hasi dira, hau bisitau eta 
gaztain plater eta produktuak be 
dastatu ahal izango dira.

Izen-emotea 94 631 57 25 
edo kultura.dima@bizkaia.org.

UBIDE/ZEANURI
Urri bigarrenak 17, zapatua
10:00etan, Zeanuriko plazatik: 
ZEANURI-UBIDE LARREEN 
MANKOMUNITATEAREN XIV. 
ZEHARKALDIA.
Oin dala 100 urte baino gehia-
gotik udal biak urtero batzean 
dira herri-larreen aprobetxa-
mentuaren gaineko akordioak 
barriztuteko. Hori aprobetxau-
ta, Zeanuritik Ubideko udale-
txeraino egingo da 12 km-ko 
martxea, Erdi Aroan Bilbo eta 
Gasteiz lotzean ebazan bidetik. 
Udaletxean, batzarra eta eki-
taldia egingo dira eta bueltea 
egiteko autobusa egongo da.

Ez da izenik emon behar.

ZEANURI
Urri bigarrenak 24, zapatua
10:00etan, Barazarretik hasita: 
ARKEOLOGIA BARAZARGO 
JAUZI HIDROELEKTRIKOAN.
Josu Santamaria Otaola arkeo-
logoaren eskutik, 1947-1959 
bitartean Undurragako lur-
peko zentral elektrikoa eregi 
eben 3.000 langileen etxebi-
zitza prekarioen errastuak eta 
obrako beste elementu arkitek- 
tonikoak bisitauko dira.

Izen-emotea 94 673 91 46 
edo haz@zeanuri.eus.
Urri bigarrenak 31, zapatua
11:00etan, plazatik hasita: PE-
RRATOKIA, ALTZIBERGO DO-
RREA, PONPORTEKO PRESA 
ETA ERROTABARRIKO ERROTA.
Jon Urutxurtu historialariagaz 
eraikin horreetako instalazinoak 
bisitauko dira, perratzaileen eta 
errotarien lana aztertuaz. Egin-
dako zaharbarritze lanen gai-
nean be egingo da berba.

Izen-emotea 94 673 91 46 
edo haz@zeanuri.eus.

ZEBERIO
Urri bigarrenak 25, domekea
10:30ean, Ermitabarrin: ERREMEN-
TARIAK, BURDINAREN AZTARNA 
ZEBERIOKO HARANEAN.
Zeberio ez zan nekazari eta art-
zainen harana bakarrik, burdina-
ren inguruko industria be bae-
goan: errementariak, ikazkinak, 
gurdi-gidariak, mandazainak… 
Juanjo Hidalgogaz batera Erre-
mentari Museoa bisitauko da 
errealidade hau ezetuteko.

Izen-emotea 94 612 26 95 eta 
turismo@gorbeialdea.com.

Udagoieneko kanpaineari 
ekingo deutso Errigorak, 
Nafarroako euskalgintzea 
indartuteko

Udabarrian orio eta konserbakaz 
eguneroko konsumo ohituretan 
eragiteko ahalegina egin zan 
moduan, oin, “Nafar hegoaldeko 
uzta, euskarari puzka!” kanpai-
nea abiatuko dau Errigorak, 
hilaren 22tik zemendiaren 12ra. 
Nafarroa erdi eta hegoaldeko 
ekoizleen produktuakaz osotu-
tako hiru saski mota eskainiko 
dira eta saski bakotxaren ba-
lioaren % 25a Nafarroako euskal-
gintzako eragileak (Agerraldia, 
AEK, Ikastolak eta Sortzen) in-
dartzeko erabiliko da.

Saskiotan orioak, ardaoak, 
zainzuri-, piper- eta alkatxofa-
potoak, pasta eta gozokiak eta 
bestelango produktuak sal- 

tzean dira, zuzenean ekoizleen-
gandik konsumitzailera. Izan 
be, Errigora Nafarroa erdi eta 
hegoaldeko nekazari, ekoizle, 
euskaltzale eta konsumitzaileen 
sare anitza da, euskerea ofiziala 
ez dan zonaldean eragin gura 
dauana. Horretarako, eremu 
horreetakoak diran elikagaiak 
Euskal Herri osoan zabalduten 
dira auzolanean; euskeratik, 
euskerara eta euskeraz.

Errigoraren dokumentala
Hilaren 29an, 18:30ean, Errigo-
raren Sustraitik espaziora doku-
mentalaren proiekzinoa izango 
da Areatzako Udaleko Areto Na-
gusian, AEK-ko Berbalagunek 
antolatuta. Ostean, produktuen 
dastaketea egingo da.

Asier Abrisketa

Nafarroako produktu sorten hiru saski mota Nafarroako produktu sorten hiru saski mota 

egongo dira eskuragai eta atzen kanpainetan lez, egongo dira eskuragai eta atzen kanpainetan lez, 

saski bi zozketatuko dira Begitu-lagunen artean.saski bi zozketatuko dira Begitu-lagunen artean.

ARRATIA, UBIDE, ZEBERIO

Zazpi zita dagoz antolatuta gurean: Arantzazun, Zazpi zita dagoz antolatuta gurean: Arantzazun, 

Areatzan, Diman, Ubiden, Zeanurin eta Zeberion.Areatzan, Diman, Ubiden, Zeanurin eta Zeberion.

ARRATIA, UBIDE, ZEBERIO

Asier Abrisketa

ARRATIA, UBIDE, ZEBERIO

AEKren euskera irakasle 
izateko ikastaroan izena 
emoteko epea zabalik

AEK-k euskera irakasle izateko 
ikastaroa antolatu dau urri biga-
rrenaren 26tik abenduaren 18ra 
arte. Matrikulazinoa hilaren 18ra 
arte egin ahal izango da eta 472 
euroko prezioa dauka.

Helduen euskalduntzean jar-
dungo daben irakasleak pres-
tatzea da ikastaroaren helburua. 
Horretarako, lehen egunetik 
modu autonomoan eta eraginko-
rrean irakasteko trebakuntzea 
eskainiko dau, ikuspegi komu-
nikatiboa eta hizkuntza gitxituen 

Asier Abrisketa bizibarritzea oinarri hartuta. 
Prestakuntzeak online lana eta 
aurrez aurreko eskolak buztartuko 
ditu: 40 ordu egingo dira platafor-
man, eta 16 aurrez aurre. Horrezaz 
gainera, parte-hartzaile bakotxak 
tutoretza bat izango dau. 

Ikastaroa egin ostean, AEKren 
lan-boltsan izena emon ahal 
izango da; horretarako, gradu-
ikasketak eta C1eko agiria izan 
beharko dira.

Informazinoa eta izen-emo-
teak: prestakuntza@aek.eus. 
Zehaztasun gehiago, aek.eus 
webgunean.

Hilaren 20an egingo da plazea 
birpentsetako bigarren saioa
18:30ean izango da batzarra Kultur Etxean, baina badago online galdetegia 18:30ean izango da batzarra Kultur Etxean, baina badago online galdetegia 

beteteko aukerea be.beteteko aukerea be.

ARTEA

Asier Abrisketa

2025eko zemendian Arteako 
Udalak saio parte-hartzailea 
deitu eban, “etorkizuneko Ar-
tea imaginetako” helburuagaz. 
Udalak hiru proiektu ipini ebazan 
mahaigainean: Astuibekoa kalea 
norabide bakarrekoa bihurtu-
tea eta arbole¡ak landatutea, 
udaletxetik Ekomuseora doan 
bideko zoladurea aldatu eta oi-
nezkoei lehentasuna emotea eta 
hirugarrena, plazea handitu eta 
birpentsetea. Atzen honek izan 
eban batutakoen onarpena eta 
honeri ekiteko antolatu dira saio 
barri bi.

Lehenengo batzarra hilaren 
13an egin zan eta bigarrena hila-
ren 20an izango da, martitzena, 
18:30ean Kultur Etxean. Gorka 
Beitia Arteako alkateak begitun 
azaldu dauanez, hogeitik gora 
persona batu ziran lehen ba- 
tzarrean -beste 24k bete dabe 
galdetegia- eta proiektuaren 
gaineko idea orokorrak eztabai-
datu ziran. Batez be, gaurko pla-
zan faltan botaten diran gauzak 
eta plaza barria zelan imagine-

tan dan: berdeguneak, aterpea, 
jesarlekuak, jarduera desbardi-
nak egiteko espazioa…

Bigarren saioan, hilak 20, gai 
honeen gaineko lanketa zeha- 
tzago bat egitea da asmoa eta 
horretarako, herritarrak proiek- 
tuaren parte-hartzaile izaten 
segidutea oinarrizkoa izango da. 
Oindino be, badago Arteako Uda-
lak zabaldutako galdetegi laburra 
beteteko aukerea, https://labur.
eus/arteaplazea estekan.

Erosi edo desjaubetu
Plazea handitu ahal izateko, pro-
posatu dana plaza alboko etxe 

handiaren lur zati bat erostea da, 
txokoaren aurreko kalezuloko 
hormea bota eta bertan berde-
gune eta jolasgune bat ipinteko. 
Udalak pasau dan zemendiko 
batzarrean baieztau ebanez, 
HAPOan onartuta egonda eta 
jaubeek saldu gura ez badabe, 
posible leiteke lursaila des-
jaubetutea. HAPOa Udalbatzak 
zemendian zehar onartutea au-
rreikusten dau Arteako Udalak. 
Halanda be, onarpena behin 
betikoa izateko eta lursaila des-
jaubetu ahal izateko Bizkaiko 
Foru Aldundiak eta Eusko Jaurla-
ritzeak be onartu beharko dabe.

Durangora mobiduko da 
Urte Barri Oi! jaialdia

Arratiar gazte batzun ekime-
nez Igorreko Kiñu Gaztetxean 
jaio zan 2024an street punk 
eta oi! musikearen inguruko 
Urte Barri Oi! jaialdia. Hiru urtez 
egin da jaialdia Kiñun eta atzen 
bietan sold out kartela eskegita, 
Durangoko Plateruena antzokira 
egingo dau saltu urtailaren 16an. 
Arrastian hasi eta gaueko ordu 
txikietara arte iraungo dauan 
jaialdian zortzi taldek hartuko 

dabe parte eta sarrerak salgai 
dagoz, Igorreko Axular Herriko 
Tabernan, bai eta Elorrio zein 
Zornotzan be.

Antolatzaileak gitxika-gitxika 
dabiz taldeak iragarten eta mo-
mentuz, lau egin dira publiko. 
Euskal Herriko eszenan errefe-
rente diran Iruñerriako Street-
wise eta Arbizuko Nafarroa 1512 
taldeak Durangoko oholtzan 
egongo diran; bai eta sano eza-
gunak diran Zestoa-Azpeitiko Is-
tilu eta Elorrioko Estutu taldeak.

Asier Abrisketa

ARRATIA

Gau Baltza, tradizino eta 
globalizazinoaren artean

Globalizazinoaren eraginez, 
Euskal Herriko umeak Ha-
lloween ospatuten hasi ziran 
oin dala urte batzuk. Baita 
gurean be. Baina gurean, an- 
txinako tradizinoa zan, Arimen 
Gauean edo Gau Baltzan, ka-
labazak edo arbiak hustutea 
eta kandelak ipintea barruan. 
Eske errondea be egiten zan 
eta sorgin edo zonbi disfrazau 
beharrean, trapu zaharrakaz 
egindako mozorroak janztea 
zan tradizinoa. 

Herri askotan berbiztu gura 
dabe Euskal Herriko tradizinoa, 
baina era berean indarra be 
hartzean doa Ameriketatik eto-
rritakoa, hara Europatik eroan-
dakoa, izan be. Dana dala, modu 
baten zein bestean, globaliza-
zinoak ekarritako disfrazakaz 
edo euskal tradizinozko mo-
zorroakaz, gozoki edo gaztain 
eske, etxez etxe eskean ibiliko 
dira ume kuadrillak urri bigarre-
neko atzen astegoienean.

Jarduera ugari
Bedian hilaren 30ean, barikua, os-
patuko da Gau Baltza. 18:00etan 
Hodei Magoaren Essentia ikuski-
zunagaz gozatuko dabe umeek, 
izena hilaren 22ra arte emon 
daiteke Info gunean eta gero, 
eskean urtengo dira “xanduli 
manduli, emon goxokiak guri!” 
kantetan. Zeanurin 18:00etan 
hasiko da jaia, jolas eta esku-
lan tailerrakaz; gero kobazulo 
bildurgarritik pasau ahalko dira 
umeak eta kalejirea, sorgin jan- 
tzea eta antzerkia egongo dira; 
amaituteko, berakatz-zopea 
egongo da. Lemoan barriz za-
patuan ospatuko da. 17:00etan 
kalabaza tailerra egingo da 
Atxetan eta 19:30ean, arimen 
kalejirea egingo da Arantzetik 
hasita. 20:00etan, Durundi Ba-
rriko jantzariek sorginen jantzea 
egingo dabe eta gero, gaztain-
erreak egongo dira. Gainontze-
ko herri gehienetan be egingo 
dira jarduerak, baina edizino 
hau zarratu danerako ez dira 
egitarauak zehaztu.

Asier Abrisketa

ARRATIA

31 negoziok hartuko dabe parte 
Igorreko Bonodenda kanpainan
Zemendiaren 15era arte izango da Arratiako Merkatarien Elkarteak eta Zemendiaren 15era arte izango da Arratiako Merkatarien Elkarteak eta 

Igorreko Udalak bultzatutako udagoieneko Bonodenda kanpainea. Igorreko Udalak bultzatutako udagoieneko Bonodenda kanpainea. 

IGORRE

Asier Abrisketa

Atzen edizinoetan lez, 7.000 
bonu ipiniko dira zirkulazinoan 
eta persona bakotxak hiru era-
bili ahal izango ditu. 10 euroko 
bonu bakotxagaz, 15 euroko 
erosketak egin ahal izango dira. 
Gogoratu, pasau dan urtean 
lez, bonuak ez dirala fisikoak 
izango; erosketak egiterakoan 
NANa erakutsita erabilten dira.

31 negozio
Ander Alday Ileapaindegia, 
Arratek, Bizarginak, Decora-
cion y Pintura Igorre, Frutas 
Pino, Fruteria Beatriz, Garden 
Igorre, Goloski, Kili-kili, La-
rrautxu arropa denda, Lorane, 

Marrak Paperdenda, Olaetxe 
Optika Zentroa, Origen Belleza 
Saludable, Orrie, Rekalde Ha-
rategia, Sormeneku, Taberna 
Kai Olabarri, Sarrikola Ogite-
gia, Aldeiturriaga, Polite, Arra-

bike, Ilestyle, Bizkor Merkatua, 
Iru-deko, Axular Herriko Ta-
berna, Ni neu Ileapaindegia, 
Donibane Taberna, Frutería La 
Amistad, Errekagane, Bar La 
Bodeguilla.

Sarrerak badagoz salgai eta zortzitik lau talde iragarri Sarrerak badagoz salgai eta zortzitik lau talde iragarri 

dira: Streetwise, Nafarroa 1512, Istilu eta Estutu.dira: Streetwise, Nafarroa 1512, Istilu eta Estutu.

ARRATIA

2027ko egutegiak 
egiteko argazki 
lehiaketak Arantzazu, 
Areatza eta Lemoan

Arantzazun zemendiaren 6ra 
arte aurkeztu daitekez argaz-
kiak, persona bakotxeko hiru ge-
hienez, idazkaritza.arantzazu@
bizkaia.org helbidean. Argazkiak 
JPG formatuan eta horizontalak 
izan behar dira. Ipinitako gaia 
“animaliak Arantzazun” da eta 
beraz, maskota, ganadu zein 
animalia basatien argazkiak 
hartuko dira. Zemendiaren 16tik 
27ra, argazkien artean bozkatu 
ahal izango da eta hamabi one-
nak sartuko dira egutegian, hiruk 
saria be jasoko dabelarik.

Areatzan barriz, herria bera da 
gaia eta argazki bakarra aurkeztu 
ahal izango da https://labur.eus/
Argazki_Lehiaketa galdetegian 
hilaren 31ra arte. Argazkiak for-

matu horizontalean aurkeztu be-
harko dira eta jasotakoen artean, 
12 aukeratu eta sarituko dira.

Lemoan be, 31ra arte dago ar-
gazkiak aurkeztuteko epea, bako-
txak bakarra, kultura@lemoa.eus 
helbidean. Lemoa da aukeratu-
tako gaia eta argazki guztiak egon 
behar dira formatu horizontalean. 
Jasotako lanen artean, 12 argazki 
aukeratuko dira eta berauen ar-
gazkilariek, oparia jasoko dabe. 

Ikastaroa Igorren
Zemendiaren 5etik abendua-
ren 17ra arte, biak barne, argaz- 
kilaritza ikastaroa emongo da 
euskeraz Kultur Etxean; egue-
nero 17:00etatik 20:00etara. 
6-12 ikasle hartuko dira eta 
izen-emotea zein ordainketea 
(bazkideek 93,5 euro eta bes-
teek 110 euro) Kultur Etxeko 
harreran egin behar da, hilaren 
27ra arte. Ez da beharrezkoa al-
dez aurretik argazkilaritza eza-
gutzarik izatea, baina kamarea 
(ahal bada Reflex-a) izatea 
gomendatuten da; baita orde-
nagailu portatila be. Egunen 
baten, kalera be urtengo dira 
ikasleak praktikak egitera.

Asier Abrisketa

LEMOA

Bizkaiko II. Erromeria Eguna hartuko 
dau Lemoak hilaren 17an

Igaz Durangon lehen edizi-
noak izandako arrakastearen 
ostean, aurtengoan Lemoara 
ekarri dabe Bizkaiko Errome-
ria Eguna. Bagilaren 16an egin 
zan aurkezpen instituzionala 
Lemoan eta bertan Leixuri 
Arrizabalaga Bizkaiko Foru Al-
dundiko Euskara, Kultura eta 
Kirol saileko foru diputaduak 
azaldu eban moduan, “erro-
meriak arpegi asko daukaz” 
eta honeek batzeako sortutako 
ekimena da BEE. Izan be, gazte, 
heldu eta adinekoek errome-
riaren gainean daukagun idea 
sano desbardina da eta estilo 
desbardinak jatorkuz burura; 
Lemoan, danak egongo dira 
batera hilaren 17an.

Lemoan Bizkaiko erromerien 
munduko izenik entzutetsuenak 
egongo dira baina arratiarrak be 
izango dira protagonista: Arra-
tiako Musika Eskolea, Durundi 
Barri Dantza Taldea, Arantzarte-
ko Jone Intxausti jotea erakusten, 

Eingo, Merhezi, Mendieta Herri 
Kirol Taldea… Izan be, musikea 
baino askoz gehiago izango da 
BEE: herri-kirolak, bertsoak, erral-
doi eta buruhandiak, ikastaroak, 
liburu aurkezpena, puzgarriak, 
txosnea, food truck-ak, herri baz- 
karia… Guzti hau, hiru gunetan 
(Arlonagusia, Herrigunea eta Ko-
txepin) egongo da antolatuta eta 
herritik bueltaka be, parau barik 
egongo dira talde ugari jantzan, 
kantuan eta poteoan. Informazi-
no guztia dago ikusgai errome-
riaeguna.eus webgunean.

ARLONAGUSIA
11:00etan, inaugurazinoa.
11:30ean, Korrontzi eta Durundi 
Barriren jantzaldia.
13:00etan, jantza-plaza Lorratz 
taldeagaz.
14:30ean, Larrain Dantza he-
rrikoia.
15:00etan, herri bazkaria: mu-
sikea eta Onintza Enbeita eta 
Xabat Galletebeitia bertsolariak.
16:30ean, bazkalostea Eingo 
taldeagaz.

Asier Abrisketa 20:30ean, erromeriak: Lehian, 
Argitu, Zirkinik Bez eta Trikizio.

HERRIGUNEA
12:00etan, ume eta helduen- 
tzako herri-kirolak / Harribitxi, 
Merhezi, Eneritz eta Edurtzeta.
17:00etan, Ene Kantak.
18:30ean, jantzagarriak Kittu 
taldeagaz.

KOTXEPIN
11:30ean, Primi Erostarbe, itza-
lari dantza liburuaren aurkez-
pena Itziar Ugartegaz.
12:00etan, kantu ikastaroa Itsa-
so Arrietagaz.
13:15ean, Arratiako jotearen 
ikastaroa Jone Intxaustigaz.
16:30ean, Aire! dokumentala.

KALEZ KALE
11:00etatik aurrera, Urrutia 
anaiak, Ondalango erraldoi eta 
buruhandiak, Arratiako Musika 
Eskolea, Bizkaiko albokariak, 
Bizkaiko Gaiteroak, Bilboko Gai-
teroak, Izenbarekuak txarangea 
eta kantupoteoa Eingogaz.

Zapatuan zehar, erromerien arpegi, estilo eta formatu guztien topaleku Zapatuan zehar, erromerien arpegi, estilo eta formatu guztien topaleku 

bihurtuko da Lemoa, 11:00etan hasi eta gaua ondo sartuta egon arte.bihurtuko da Lemoa, 11:00etan hasi eta gaua ondo sartuta egon arte.

ZEANURI

Amaitzear dagoz 
Gorbeiako kurutzeko lanak

120 urte daroaz altxauta gaurko 
Gorbeiako kurutzeak -aurreko 
biak jausi ostean eregi zan- eta 
ordutik, kurutzearen oinarria 
izan diran lau zapatak eta ingu-
ruko lurra asko higatu dira mi-
laka personaren joan-etorri eta 
ganaduaren eraginez. Asteotan, 
lau zapatak estali eta oinarri 
zirkular handi bat egiteko lanak 
egin dira eta gehiengoa badago 
amaituta. Araba eta Bizkaiko 

Asier Abrisketa diputazinoek 167.742,78 euroko 
inbersinoa egin dabe erdibana.

1.482 metroko altueran egu-
raldiaren arabera ibili dira la-
nean baina daborduko helikop-
teroak igon dau hormigoi guztia 
eta oinarriaren inguruan, harriak 
ipini dira. Holan, kurutzea bera 
egonkortu eta igoten diranak 
jesarri eta deskantsetako leku 
gehiago be lortu da, animaliak 
kurutze azpian ibiltea eragoz-
teaz gainera. Hito geodesikoa 
be barriztau da lanotan.

ARRATIA

Makila bako Agate 
Deuna zaharra, Vienako 
Votivkirche eleizan

Urte luzea itxi dau atzean Arra-
tiako Koruak; 75. urteurrena 
izan dala-ta Agate Deuna eta 
aldaerak lan luzea grabau eta 
Areatzako eleizan aurkeztu 
eben. Oin, zemendian Agate 
Deuna bezperarako kantaldiak 
prestatuten hasi aurretik, lan 
guzti hori sarituteko bidaia 
egin dabe. Urri lehenengoaren 
25etik 28ra egon ziran Vienan 
koruko 40 bat kide eta Garazi 
Navas zuzendariak begitun azal-
du dauanez, sano pozik bueltau 
dira: “Egin doguzan bidaietatik, 
batuen egon eta gazte gehien 
etorri dana izan da”.

Emonaldi nagusia Votivkir-
che eleiza botiboan egin eben 
domekan, 11:30eko nazinoar- 
teko mezan. Abadeak fran- 
tsesez, alemanieraz, ingeleses, 
gazteleraz eta italieraz kantau 

eban mezea eta Arratiako Ko-
rua bertan egon zan, Arratiako 
koplak mezeagaz tartekatuten 
eta Votivkirchen kantetan diran 
aleluya eta salmoak be abes-
ten. Hori bai, Agate Deuna za-
harra makil barik kantau eben. 
“Eleiza barruan problematikoa 
izaten da, kulturalki ez dabe 
ondo ulertuten eta bildurtu egi-
ten dira; hegazkinean eroateko 
be… arazoak”, inoan Navasek.

Makilek emoten daben indar 
horregaz barik be, bai ikusle 
bai abadeei asko gustau jakien 
arratiarren kantaldia: “Asko txa-
lotu euskuen eta zorionduteaz 
gainera, ha ze hizkuntza zan 
galdetuten be hurbildu jakuzan”. 
Eleizan bakarrik ez, Baldevere 
Palazioko atean, Vienako ka-
leetan eta afaldutera joan ziran 
garagardaotegi baten be amai-
tu eben kantetan, turista zein 
vienaztarren gozamenerako.

Asier Abrisketa

Diskoa grabau eta Areatzako kontzertuaren Diskoa grabau eta Areatzako kontzertuaren 

ostean, 75. urteurrenari akaberea emoteko ostean, 75. urteurrenari akaberea emoteko 

urtekerea egin eban Arratiako Koruak Vienara urtekerea egin eban Arratiako Koruak Vienara 

urri lehenengoan.urri lehenengoan.

begitu 480
2026ko urri bigarrenaren 15a

UBIDE/ZEANURI

Zeanurik eta Ubidek larreen inguruko 
bakea barriztauko dabe

Jon Urutxurtu/Asier Abrisketa

Urri bigarrenaren 17an, zapa-
tuan, oin dala 120 urte baino ge-
hiagotik urtero errepikatzen da-
ben lez, Zeanuriko eta Ubideko 
Udalek larreen mankomunida-
deko kontuen kitapena egin eta 
bakea barriztauko dabe. Batzar 
hau aprobetxauz, Zeanuri-Ubi-
de Larreen Mankomunitatearen 
XIV. Zeharkaldia egiteko auke-
rea be eskainiko da. 

Gainera, zeharkaldi hau Biz- 
kaiko Foru Aldundiak bultza-
tutako Ondarearen Europako 
Jardunaldien egitarauaren ba-
rruan sartu da. Ibilbideak Erdi 
Aroan Bilbo eta Gasteiz lotzean 
zituan errege bidea jarraitzen 
dau: bidarri horretatik igaroten 
ziran Bizkaiko itsasportuetara 
eta Gaztelako barrukaldera 
joiazan personak eta merkan-
tziak. 10:00etan hasiko da ibi-
laldia; 09:00etan eta 14:30ean, 
autobusa egongo da Ubidetik 
Zeanurira, doban.

Oin dala gizaldi bat baino ge-
hiagotik Zeanuriko eta Ubideko 
Udalak alkartu egiten dira, urte 
baten udaletxe baten eta hu-
rrengoan bestean, —hasikeran 
bide erdian, Barazarko menda-
tean, biltzean ziran— udalerri 
bakotxean izena emondako 
abelburuen zenbakiak aurkez-
teko eta kontuak egiteko. Ur-
tero errepikatzen dan ohiturea 
eta betebeharra da. Dirudianez, 
batzar honen zergaitia, bazka-
larreen aprobetxamentuaren 
inguruan udalerri biek gizal-
dietan —gitxienez XVI. men-
detik— izan dabezan ailegoei 

amaierea emoteko adostutako 
akordioa da. 

12 kilometroko ibilaldia
Larreen mankomunitatearen 
batzarra aprobetxauz, Zeanuri 
eta Ubideko udalek, Zeanuriko 
Joko Alai eta Gorbeia Suzien, 
eta Ubideko Amexier eta Ui-
destroi alkarteek Zeanuritik 
Ubidera doan zeharkaldia an-
tolatzen dabe, Gasteiz eta Bilbo 
lotzean ebazan Erdi Aroko kal- 
tzadea edo errege bidea jarrai-
tuaz. Oinezko martxa honegaz 
hiru helburu nagusi finkatu da-
bez antolatzaileek: alde batetik, 
Zeanuriko eta Ubideko Udalek 
larreen mankomunidadearen 
inguruan urtero egiten daben 
batzar historikoa ezetutera 
emotea eta balioestea; beste-
tik, zeanuriztarrei, ubideztarrei 
zein bisitariei udalerri bietako 
ingurumariak ezetutera emo-
tea; eta atzenik, Zeanuriko eta 
Ubideko herritarren arteko ha-
rremanak sendotzea. 

Urtekerea Zeanuriko plazan, 
udaletxearen aurrean, izango 
da goizeko 10:00etan. Plazatik 
abiatuz, Undurragako urte-
giaren ertzetik jarraituko dabe 
Ipiñabururantz zuzentzeko; 
hemendik Saldropora igo be-
harko dabe. Jadanik Saldro-
poko zelaikadan, Lapursasitik 
Otzarretako pagadi ospetsua-
ren ondotik igaro eta Ubide-
rantz jo; atzen txanpa honetan 
kaltzadearen aztarnak argi eta 
garbi azaltzen diran tarte ba-
tetik ibilteko aukerea izango 
dabe parte hartzaileek, Ubide-
ko plazara heltzeako.

Zeharkaldia burutzerakoan, 
hamabiren bat kilometro 
eroango dabez oinetan ibilta-
riek, baina ziur ziteari erantzu-
tea mereziko dauala, Ubide eta 
Zeanuri lotzean ebazan kaltza-
dea eta bere inguruan azaltzen 
dan ondare naturala eta histo-
riko-etnografikoa ezetuteaz 
batera, udagoinean natureak 
azaltzen dauan koloreen sinfo-
niaz gozatzeko aukerea izango 
dabe-ta.

Ibilaldiari amaierea emote-
ko 13:00etan, Zeanuriko eta 
Ubideko zinegotziak batzartu 
egingo dira Ubideko udale-
txean, eta gura dauanak 10 bat 
minutu irauten dauzan batza-
rrean egoteko aukerea izango 
dau; bilera horretan alkateek 
udalerri bakotxean izena emon 
daben abelburuen zenbakiak 
aurkeztuko dabez, eta zinego-
tzi guztiek bilera-agiria sinatu 
ostean, danak batera bazkal- 
tzera joango dira. Datorren 
urtean gauza bera egingo da, 
baina Zeanuriko udaletxean, 
eta bazkaria ordaintzea be zea-
nuriztarrei egokituko jakie.

Merkadu eguna Ubiden
Larreen Mankomunitatearen 
XIV. Zeharkaldia aprobetxauz, 
aurten egun bererako antolatu 
da Ubideko Azokea. 11:00etatik 
aurrera zabalduko dira postuak 
herriko plazan -euria bada fron-
toian- eta artisau zein ekoizleak 
batuko ditu erosleakaz. Eskula-
nak, konserbak, gaztaiak, ogi 
eta gozoak eta beste hainbat 
produktu egongo dira dastatu 
eta erosteko prest.

Larreen Mankomunitatearen XIV. Zeharkaldia urri bigarrenaren 17an egingo Larreen Mankomunitatearen XIV. Zeharkaldia urri bigarrenaren 17an egingo 

da Bilbo eta Gasteiz lotzean ebazan Erdi Aroko kaltzadatik, Ubiden udalbatza da Bilbo eta Gasteiz lotzean ebazan Erdi Aroko kaltzadatik, Ubiden udalbatza 

biak batuko dira, bitartean ekoizle eta artisauen azokea be egongo da.biak batuko dira, bitartean ekoizle eta artisauen azokea be egongo da.

2025eko Larreen Mankomunitatearen bilera: Zeanuriko eta Ubideko alkateak, eskua emoten akta sinatu ondoren.

ARRATIA, UBIDE

Hondakinen gaikako bilketa-tasa % 60ra 
heltzeako Arratia Garbia ipini da martxan

Asier Abrisketa

Herritarrak hondakinen ku-
deaketearen gainean informau, 
sensibilizau eta honen par-
te egiteko, Arratiako Udalen 
Mankomunitateak Arratia Gar-
bia kanpainea ipini dau martxan. 
Helburua, 2030erako Europako 
Hondakinen Legeak ezarten 
dauan helburura hurbiltzea da. 
Hau da, eskualdean hondakinen 
% 60ko bilelketa-tasa bereizia 
lortzea.

Gaur egun, Arratian gaikako 
bilketea ez da % 27ra heltzean 
eta hondakinen % 73ak zaka-
rrontzi grisean amaituten dau. 
Kanpainearen foku nagusia 
frakzino organikoa izango da, 
zabor-boltsen % 40 inguru iza-
ten dana. Garrantzitsua da hau 
marroira botatea, ingurumena-

ren inpaktuaz gainera, hau ku-
deatuteak tonako 80,71 € balio 
dauzalako; grisera doanak ba-
rriz askoz gehiago, 186,42 €.

Datozen asteetan, Arratia 
Garbia kanpainea kaleko infor-
mazino-puntuetan, postontzie-
tan eta sare sozialetan igarriko 
da. Horrezaz gainera, hainbat 

jarduera antolatuko dira: eskola 
tailerrak, hondakin-ekoizle han-
diei bisitak, argazki lehiaketa 
bat, Organikopa lehiaketea (es-
kualdeko bederatzi udalerrien 
artean materia organikoaren 
banaketea sustatzeko), inguru-
men-hezitzaileen jarduna, jos-
tailuen bileketea, truke azokak…

Arratiako Udalen Mankomunitatean, gaikako bilketea ez da % 27ra heltzean Arratiako Udalen Mankomunitatean, gaikako bilketea ez da % 27ra heltzean 

eta honek, ingurunean zein ekonomian dauka eragina.eta honek, ingurunean zein ekonomian dauka eragina.

ARRATIA KONPAINIA

Asier Abrisketa/Goiena

Arratia Konpainiako heroiak 
omendu ditue Elgetan

1936ko urri bigarrenaren 4an Arratia Konpainiako gudariek armak hartu eta Intxortatik errekete faxistak bota ebezan, 1936ko urri bigarrenaren 4an Arratia Konpainiako gudariek armak hartu eta Intxortatik errekete faxistak bota ebezan, 
zazpi hilez euskal frontea egonkortzea lortu eta Euzko Gudarostea zein Eusko Jaurlaritzea eratutea ahalbidetuaz. zazpi hilez euskal frontea egonkortzea lortu eta Euzko Gudarostea zein Eusko Jaurlaritzea eratutea ahalbidetuaz. 
Elgetarrek, hau gogoratuteko omenaldia eta burrukaldiaren errepresentazinoa egin ebezan 90. urteurrenean.Elgetarrek, hau gogoratuteko omenaldia eta burrukaldiaren errepresentazinoa egin ebezan 90. urteurrenean.

Arratia Konpainia 1936ko gara-
garrilaren 18ko altzaldi militarra 
gertatu eta egun gitxitara sortu 
zan, bertoko boluntario gaz-
teakaz. Arteako seminarioan 
instruimentu labur baten os-
tean, frontera bialdu ebezan, 
Gipuzkoara. 1936ko urri biga-
rrenaren 4an errekete karlistek 
Elgetako Intxorta mendia era-
sotu eta Gaztelumendi hartzea 
lortu eben. Baina mezea entzu-
ten egozan Arratia Konpainiako 
gudariak eleizatik urten, armak 
hartu eta faxistei aurre egitera 
joan ziran. Arratiar gazte base-
rritarren lehenengo burrukaldia 
izan zan ha, baina lortu eben po-
sizinoa barriro bereganatutea.

Hildako bat, Juan Lejarreta 
Iturbe arteaztarra, eta hama-

zortzi zauritu izan ebazan era-
soaldi haretan Arratia Konpai-
niak. Halanda be, garaipen 
historikoa eta garrantzia han-
dikoa izan zan euskal frontea-
ren egonkortzerako. Izan be, 
zazpi hilez erasoaldiak geldi-
tutea lortu eben arratiarrek, 
besteak beste, lehenengo Eus-
ko Jaurlaritzea sortzea ahalbi-
detuta eta Euzko Gudarostea 
hobeto antolatuteko aukerea 
zabalduta. Arratiako heroi ha-
reen lorpenak, Euzko Gudariak 
ereserkian be batu ziran.

Elgetarrek, arratiar batzun 
laguntzeagaz, oin dala 90 urte 
eleizatik Intxortara egindako 
bidea eta burrukaldiaren be-
raren errepresentazinoa egin 
eben hilaren 4an. Hemen, goie-
na.eus-ek ateratarako argaz-
kien aletxoa.

begitu 480
2026ko urri bigarrenaren 15a

Mezea entzuten egozan Arratia Konpainiako gudariak eleiza-
tik urten, armak hartu eta faxistei aurre egitera joan ziran

" "

KIROLA14

Pandemiaren ostean, bueltan dagoz 
Arratia Raid proba luzeak
Hilaren 24an 10:00etatik aurrera, Ubidetik Areatzara egingo da Hilaren 24an 10:00etatik aurrera, Ubidetik Areatzara egingo da trekingtrekinga, a, 

bizikletea eta proba urbanoa buztartuko dituan bizikletea eta proba urbanoa buztartuko dituan orientingorienting probea. probea.

Pasau dan urtean Igorren Arratia 
Raid proba labur bat egin bazan 
be, Lamino Kirol Kluba orienting 
proba luzeak antolatuten hasi 
da barriro, pandemiak ekarritako 
geldialdiaren ostean. VIII. Arratia 
Raid Ubidetik Areatzara egingo 
da. Zortzi ordutan, 19 km-ko tre-
kinga, 42 km mendi bizikletan eta 
3 km-ko proba urbanoan ahalik 
eta baliza gehien topau eta proba 
gehien betetea da erronkea. Izen-

helduta, 3 kilometroko bidean eta 
prestatutako proba eta jolas be-
reziakaz oso ondo pasauko dabe”. 
Izan be, askotariko proba bereziak 
egongo dira: treking ibilbidean 
rappel edo tirolinea, bizikletaz egi-
teko abilezia probea eta zirkuitu 
urbanoan beste jolas ugari.

Egitaraua
Hitzordua 07:30ean izango da 
Ubideko plazan, taldeei harrerea 
egin eta dorsalak zein SPORTin-
dent-ak banatzeko. 08:30ean 
kotxeak Areatzara bajatuteko ka-
rabanea urtengo da, eta 09:15ean 
urtengo da autobusa Areatzatik 
Ubidera bueltan. Ubiden pro-
bea azalduteko brieffing-a egin 
eta 10:00etan hasiko da Raid-a. 
18:00etan penalizazino barik, eta 
18:30ean puntuak galduta zarra-
tuko da helmugea eta 19:00etan, 
askaria, sari banaketea eta 
oparien zozketea egingo dira. 
Zehaztapen guztiak eta eroan 
behar dan materiala, arratiaraid.
blogspot.com webgunean azal-
duten dira.

Asier Abrisketa

RAID-A

Maratoi Txikiak 45. urtez 
zeharkatuko dau Arratia

MARATOI TXIKIA

Arratiako kirol ekimen herrikoi-
rik zaharrenak 45 urte beteten 
ditu aurtengoan. Ondo errotuta 
dagoan jardunaldia dogu ma-
ratoitxoa eta barritasun barik 
be, adinen araberako lau las-
terketak arrakastatsuak izatea 
espero da. Zeanuri (11 km) eta 
Arteatik (7 km) urtengo diran 
korrikalariek hilaren 23ra arte 
daukie kronoak.com webgu-
nean izena emoteko (helduek 
6 euro eta adinbakoek 3 euro). 
Arantzazu (2 km) eta Igorretik 
urtengo diran umeek barriz, on-
line (3 euro) zein egunean ber-
tan (5 euro) emon leikie izena.

Behin izena emonda, dorsal 
banaketea egunean bertan 
egingo da Igorreko eskoletan 
08:45etik 09:15era. Arteara eta 
Zeanurira joan behar diranen- 
tzako, autobus zerbitzua egon-
go da eta behin urtekeretan 
egonda, galapan hasteko ordua 
izango da. Zeanuritik 10:15ean 
eta Arteatik 10:30ean urtengo 
dira. Arantzazura oinez joango 
dira eta 10:45ean izango da 
urtekerea, Monteron. Igorren, 
hiru ibilbide egongo dira: 2013-
2015 bitartekoentzako 1.300 
m, 2016-2018koentzako 800 m 
eta 2019tik aurrerakoentzako 
300 m. Guzti honeek 11:30ean 
hasiko dira.

Asier Abrisketa

Argazkian (ezkerretik eskoira): Mikel Izurza, Juan Carlos Izurza eta 
Jon Mendia jokalariak, Aitor Izurzagaz.

emotea hilaren 20ra arte dago 
zabalik, rockthesport.com web-
gunean. Probea 2-3 personako 
taldeetan egitekoa da.

Gaizka Agirre antolatzaileak be-
gitun azaldu dauanez, pasau dan 
urteko proba laburrak arrakas-
tea izan eban eta jentea gustura 
geratu zan, “baina askori kostau 
egiten jakie Raid luzeetara saltua 
emotea”. Holan, probetera animau 
gura izan ditu: “Ez danak, baina 
baliza batzuk hartuta nahiko ibilbi-
de lasaia da eta behin Areatzara 

Urri bigarrenaren 25ean egingo da Arratiako Urri bigarrenaren 25ean egingo da Arratiako 

Maratoi Txikia; inskripzinoak hilaren 23ra arte Maratoi Txikia; inskripzinoak hilaren 23ra arte 

egin daitekez, online.egin daitekez, online.

Lemoatx Trail lasterketa labur 
eta martxako dorsalak amaituta

MENDIA

Zemendiaren 15ean egingo da 
X. Lemoatx Trail mendi jardunal-
dia Lemoan eta daborduko, 25 
kilometro eta 1.174 metroko des-
nibeldun lasterketako dorsalak 
eta 8,5 kilometroko martxa fami-
liarrerako plaza gitxi batzuk baino 
ez dira geratuten. Kasu bietarako, 
buscametas.com webgunean 
egin daitekez inskripzinoak.

Urteurren biribil honetan, Le-

moatx Trail mendi lasterketen 
munduan bere lekutxoa egiten 
dabilela frogatu da, Ganzabal 
Mendi Taldearen lanari esker. 
Izan be, 17K probako 200 dor-
salen sold out kartela lasterke-
tea egin baino hile bi arinago 
eskegi zan eta 25 kilometroko 
martxearena be, beste 200, 
egun gitxi batzuk beranduago. 
Halanda be, kasu bietarako 
dago itxaron-zerrendan izena 
emoteko aukerea.

Asier Abrisketa

Altzusta nagusi Zeanuriko Kofradien 
Arteko Bola Txapelketan
Altzustak irabazi eban 22 txirlo botata, Otzerinmendik 21 eta Asterriak 17. Altzustak irabazi eban 22 txirlo botata, Otzerinmendik 21 eta Asterriak 17. 

BOLA-JOKOA

Jon Urutxurtu

Urri bigarrenaren 3an jokatu 
zan Altzustako bolalekuan eta 
anfitrioiek jantzi eben txapela, 
22 txirlo botata. Bigarren eta 
hirugarren postuan Otzerin-
mendi eta Asterria sailkatu zi-
ran 21 eta 17 txirlo botata.

Laukote irabazlea honako 
bolari honeek osotu eben: Juan 
Carlos eta Mikel Izurzak, Asier 
Ibarrondok eta Jon Mendiak. 
Txapelketako bolaririk betera-
noena 89 urteko Esteban Oze-
rinjauregi izan zan, Altzuagaz 
parte hartuz, eta gazteenak, 11 
urteko Telmo Intxaurbe Aste-
rriagaz, 12 urteko Aiheko Mar-
tín Ibarguenegaz, eta 15 urteko 
Mikel Beitia eta Auritz Gortazar 
Otzerimnendigaz eta Uribegaz, 
hurrengoz hurrengo.

Udalerria osotzen daben zazpi 

kofradiek hartu eben parte talde-
ka jokatzen dan txapelketa hone-
tan: Altzuak, Altzustak, Asterriak, 
Ibarguenek, Ipiñaburu-Undurra-
gak, Otzerinmendik eta Uribek.

Taldea 4 bolarik osotzen 
dabe, bolari bakotxak 6 jaur-
tiketa egiten ditu, eta taldekide 
guztiak botatako txirloen ba-
tuketea hartzean da kontuan. Lasterketa luzerako zein martxa familiarrerako Lasterketa luzerako zein martxa familiarrerako 

leku gitxi batzuk baino ez dira geratuten leku gitxi batzuk baino ez dira geratuten 

buscametas.combuscametas.com webgunean. webgunean.

21 eta 10 kilometroko 
martxak Diman

Zizetan mendi martxako bolun-
tarioek urri bigarrenaren 24rako, 
zapatua, ibilbide bi antolatu da-
bez. Martxa familiarrak 10 kilo-
metro ditu eta Dimako haraneko 
mendebaldea zeharkatuko dau. 
Zizetan ibilbidea barriz, sano 
luzeagoa da, 21 kilometrogaz. 
Ibilbide honek bestekaldea, 
Belatxikietatik Obako atxetara 
doan partea zeharkatuko dau. 
Izena emoteko epea 19an amai-
tuten da dima.eus helbidean zein 
udaletxean, baina martxak hasi 
baino ordu erdi arinago emon 
leiteke izena frontoi txikian. 14 
urtetik beherakoentzako doban 
da izen-emotea, nagusiek 15 

euro ordaindu beharko dabez.
Martxa luzekoek herrigunetik 

08:00retan eleizarako bidea 
hartu eta Biteriñora eta gero 
Artauneraino helduko dira. Kor-
tamendiko tontor azpitik pasau 
eta Belatxikietarako bidea har-
tuko dabe. Belatxikieta igoten 
hasi aurretik baina, ekialdera bi-
ratu eta Askorrirako bidea har-
tuko da, azpitik pasau eta Inun-
ganera joango dira Obako atx 
azpitik. Obatik, herrira bajatuko 
dira zuzen-zuzen. Martxa txike-
rrekoak barriz 10:00etan urten-
go dira, San Migel Txikira joan 
eta bertatik Lamindaora heldu; 
ermitea pasau eta Arostegieta 
eta Olazabaletik pasauta baja-
tuko dira barriz Ugaranara.

Danetariko emaitzak gure taldeentzat

Andrazkoen Arratia Ak 0-1 gal-
du eban Urbietan Rayo Valle-
canoren kontra. Kanpotarrek 71. 
minutuan sartu eben gola. Arra-
tia gehiago izan zan, baina ez 
zituan aukerak aprobetxau. Sei 
jardunaldiren ostean, seigarren 
dago, 9 puntugaz. Hurrengo 
partidua hilaren 24an jokatuko 
dau Real Avilesen kontra, kan-
poan, 16:15ean.

Andrazkoen Arratia Bk bana 
bardindu eban Urbietan Bilbao 
Artizarrak Bren kontra. Olaia In-
txaurbek 78. minutuan aurrera-
tu ebazan arratiarrak, baina lau 
minutu geroago bardindu eben 
kanpotarrek. Hamalaugarren 
dago, jatsiera postuetan, 3 pun-
tugaz. Hilaren 18an Lakua Arria-
ga Aren kontra jokatuko dau, 

kanpoan, 16:00etan.
Gizonezkoen Arratia Ak 0-3 

irabazi eban Astrabuduako tal-
dearen kontra, Sabin Astondoa, 
Jon Ordeñana eta Martxel Er-
doziaren golakaz. Zazpigarren 
dago, 6 puntugaz. Hilaren 17an 
Gernika Sporting hartuko dau 
Urbietan, 17:00etan.

Gizonezkoen Arratia Bk 0-5 gal-
du eban Urbietan Ermuaren kon-
tra eta atzenengo postuan dago, 

puntu bakarragaz. Hilaren 17an 
San Miguelen kontra jokatuko 
dau, etxetik kanpo, 18:00etan.

Lemoako Harrobi
Lemoako Harrobik 0-1 irabazi 
eban Gernika Sportingen kontra, 
Beñat Brazalezek 85. minutuan 
sartutako golagaz. Seigarren 
dago, 7 puntugaz. Hilaren 18an 
San Pedro hartuko dau Arlona-
gusian, 18:00etan.

Champions Llargues-ean 
izan dira pelotari arratiarrak

Rebotean One Wall Kluba Bizkaia 
ordezkatuten egon zan hileko le-
hen astegoienean Montserraten 
(Valentzia) jokatu zan Champions 
Llargues txapelketan. Sei pelo-
tarik osotutako taldetik, hiru izan 
ziran arratiarrak: Ibai Cimadevilla 
igorreztarra, Mikel Beldarrain 
arteaztarra eta Ander Varela le-
moaztarra. Horrezaz gainera, Lur 
Ziarrusta dimoztarra egon zan 
entrenatzaile modura.

Europako 13 taldek hartu eben 
parte txapelketan eta moltsoe-
tako fasean, ROWKekoak biga-
rren geratu ziran, finalaurrekoe-
tarako txartela lortu barik. Lehen 
partidua erraz irabazi eben bizkai-
tarrek Alzira (Valentzia) taldearen 

kontra, 8-0. Bigarrena estu hasi 
eben, baina aurreko partidutik 
pareta, teilatu eta beste elemen-
tuei neurria hartuta, alde naba-
riagaz nagusitu ziran, 8-3 TIBIren 
(Valentzia) kontra. Atzen partidua 
Franeker (Herbehereak) taldea-
ren kontra izan eben, herrialdeko 
selekzinoa. Hasikera baten biz- 
kaitarrak asko burrukatu baziran 
be, atzen tantuak luze egin jakie-
zan eta 1-8 galtzean amaitu eben.

Bote luzeko finala
ROWK taldeak Euskal Herriko XI. 
Bote Luzea Txapelketako finala 
jokatuko dau Iruñean hilaren 31n, 
Antoniutti plazan gipuzkoarren 
kontra. Igaz, gipuzkoarrek irabazi 
eben eta aurtengoan, erreban- 
txea topauko dabe bizkaitarrek.

MENDIA FUTBOLA

Gizonezkoen Arratia Ak eta Lemoako Harrobik irabazi egin dabe, andrazkoen Gizonezkoen Arratia Ak eta Lemoako Harrobik irabazi egin dabe, andrazkoen 

Arratia Bk bardindu eta andren Arratia Ak eta gizonen Arratia Bk galdu.Arratia Bk bardindu eta andren Arratia Ak eta gizonen Arratia Bk galdu.Hilaren 24an egingo da Zizetan mendi martxea Hilaren 24an egingo da Zizetan mendi martxea 

eta egunean bertan be emon daiteke izena.eta egunean bertan be emon daiteke izena.

Asier Abrisketa

Erredakzinoa

Asier Abrisketa

PELOTEA

Moltsoko fasean bigarren geratutea lortu eben Moltsoko fasean bigarren geratutea lortu eben 

Cimadevilla, Beldarrain eta Varelak.Cimadevilla, Beldarrain eta Varelak.

XXV. Mendizale Eguna Zeberion izango 
da urri bigarrenaren 31n

Argiñatx, Lamino, Austarri, 
Ganzabal, Mirugain, Amexier 
eta Joko Alai mendi taldeek 
hartuko dabe parte.

Urtekerea 08:30ean izango 
da Zeberioko plazatik. Zubial-
detik abiatuta, Idurieta, Argiz-
te, Tontorrandi eta Mandoiatik 

igaroko dira, barriro Zubialdera 
bueltetako. Ibilbideak 14,5 kilo-
metro eta 700 metroko desni-
bela daukaz. Amaieran, 13:30ak 
inguruan, kopaua egongo da.

Izena emoteko epea hilaren 
28ra arte egongo da zabalik. 
Herri bakotxeko telefono ho-
neetara deitu daiteke: Arantza-
zun, 682 110 450; Areatzan, 722 

Erredakzinoa

MENDIA

639 806; Lemoan, 675 013 159; 
Otxandion, 722 571 873; Ubiden, 
608 936 330; Zeanurin, 616 839 
550; eta Zeberion, 656 415 597. 
Izena emoteko beste aukera bat 
austarrimenditaldea@gmail.
com helbidera mezua bialtzea 
da. Helduek 5 euro ordaindu be-
harko dabez eta umeek doban 
parte hartu ahal izango dabe.

Igorre Xtreme motor lasterketea 
ospatuko da urri bigarrenaren 17an

Urri bigarrenaren 17an, zapa-
tua, ospatuko da lehenengoko 
Igorre Xtreme motor laster-
ketea eta egun guztian zehar 
motorzaleek motor hotsak en- 
tzun eta gasolinea usainduteko 
aukerea eukiko dabe Euskadi, 
Nafarroa eta Gaztela eta Leon-
go txapelketetarako puntua-
garria izango dan lasterketa 
honeri esker.

Lasterketak Igorreko Sola-
guren auzoan egingo dira eta 

astegoiena bariku arrastian ha-
siko dabe motorren lehenengo 
egiaztapenakaz. Zapatu goizean 
atzen egiaztapenak egin eta 
gero, errekonozimentu bueltea 
egingo da. Ostean. 11:30etik 
13:30era eguneko lehenengoko 
lasterketea (Cross Country mo-
dalidadekoa) korriduko dabe. 

Arrastian etorriko da Hard En-
duro modalidadeko lasterketa 
nagusia. 16:00etatik 18:00etara 
izango da zita handia eta anto-
lakuntzatik adierazo dabenez 
ehun bat personak partu har-

Ager Barragan

MOTORRA

tutea estimetan dabe, horreen 
artean mundialeko pilotuak be 
dagozalarik. Egunari amaierea 
emoteko, sari banaketea Igo-
rren herrian bertan egingo dabe 
arrastiko 19:00etatik aurrera. 
Igorrera hurlbitan diranentzako 
txosnea be egongo da.

Antolatzaile dan Jon Zuazok 
begitun adierazo dauanez, Igo-
rre Xtreme lasterketako anto-
lakuntzatik Igorreko Udalari eta 
laguntzaile guztiei jaso daben 
laguntzeagatik eskerrak emon 
gura deutseez.

16 KULTUREA

Euskararen Etxeko interpretazino 
zentroko aletxoa Kotxepinen ikusgai

Bilboko Euskararen Etxeak 20 
urte daroaz euskerea gizartean 

sustatu eta zabaltzen, euskerea, 
munduko beste edozein hizkun- 
tzaren mailan ipinteko helburua-
gaz. Oin, Kotxepin Kultur Etxean 

bertako interpretazino zentroko 
zati bat ekarri dabe Lemoara. 
Geure hizkuntzearen ezaugarri 
eta bitxikerien gainean gehia-
go jakiteko, astebarruan bisitau 
daiteke erakusketea, 10:30etik 
12:30era eta 16:30etik 19:30era.

Erakusketeak badauka bere 
zati parte-hartzailea be, jenteak 
bisitau bitartean, hari gorri eta 
berdeakaz eregiten joango dan 
mapa konpleju bat. Erakusketea 
ikusten amaituterakoan bisita-
riek haria hartu eta hau uztai 
desbardinetatik pasau beharko 
dabe, galdera bakotxean eran- 
tzun bat aukeratuz. Galdera 
batzuk, norbere ezaugarrien 
gainekoak dira eta beste batzuk 
zabalagoak: "Niretzat euskerea 
da...", "Etorkizunean, gurako 
neuke euskerea...".

27 urte beteten ditu 
Karabie Gaztetxeak

Arratiako gaztetxe zaharrenak, 
Lemoako Karabiek, 27. urteurre-
na ospatuten dau aurtengoan. 
Asko dago ospatuteko eta urtero 
lez, egun osoko jaia egingo da, 
hilaren 24an. 12:00etan hasiko 
da jaia txupìnazoagaz eta jarraian, 
futbito "patxangeroa" jokatuko 
da; bitartean, Mangual bikotea 
biniloak pintxetan egongo da 
eta marianitoak zerbitzauko dira. 
Bazkaria 15:00etan izango da 
eta sarrerak hilaren 15ean, 16an 
eta 22an ipiniko dira salgai gazte-

txean bertan.
Arrastiz, 18:00etan, jolas eta 

probakaz buztartutako poteoa 
egingo da herriko tabernetatik 
zehar. Gauez barriz, 22:00etatik 
aurrera, kontzertuak egongo dira: 
Ermua eta Elgoibartik etorritako 
Makis 37 punk-rock taldea eta 
Sua, Maruri-Jatabeko pop-rock 
bandea. Jaiagaz segiduteko, Ur-
bih Selektah dj-a egongo da re-
ggae, dub eta dancehall musikea 
ipinten eta gero, edozeinek ipini 
ahal izango dau musikea -aurretik 
Karabiera Instagrametik mezua 
bidalita- DJ Maratoia ekimenean.

Bertsolari gazteak 
eta punta-puntakoak 
batzeako zirkuituaren 
parte izango da Dima

Bizkaiko Bertsozale Elkartearen 
ekimenez, urri bigarrenean zehar 
Danon Plaza bertso-saio zirkuitua 
egingo da. Lehia barik, bertsolari 
gazteak plazaratuteko helburua 
dauka zirkuituak eta horretarako, 
gazteakaz batera Bizkaiko Bertso-
lari Txapelketako finalistak egon-
go dira kantetan. Zortzi zita dagoz 
eta bakotxean, inguruko bertsola-
ri gazteak eta finalista bat egongo 

dira. Diman, Txaber Altube finalis-
tea egongo da eta beragaz, Ekhi 
Zuluaga, Iradi Barrenetxea, Jon 
Abasolo eta Enara Gallastegi.

Saioa hilaren 16an egingo 
da, barikua, 19:00etatik aurrera 
Dimako eskolako kamaran. Ber- 
tsolari gazteak plazaratzera mo-
tibetako saio honeek dinamikoak 
eta biziak izango dira. Ohiko pla-
zetako lanak egingo ditue baina 
baita adinari eta bertso mailari 
egokitutako ariketa eta jolasak be.

Umeentzako ipuin kontalariak 
Bedia eta Lemoan

Hilaren 16an, barikua, Bediako 
ludotekan sano ezaguna dan 
Amaia Egidazu egongo da barriro, 
17:30etik aurrera bere Liburu-ma-
leta ibiltaria-gaz. Ia urte bi daroaz 
Egidazuk noizean behin Bediako 
ludotekea bisitetan eta saio bako-
txean, ipuin desbardinak aukeratu 
eta umetxoakaz konpartiduteaz 
gainera, txikerren sorkuntzea be 
lantzean dauan ipuinetako perso-
naiei formea emonaz.

Urri bigarrenaren 22an barriz, 
eguena, Lemoako ludotekan Jo-
sune Garcia de Bikuña "Josune 
Sorlasean" egongo da Lemoako 
ludotekan 17:00etatik aurrera. 
Kantu-kontari, ura dantzari kon-
taketeagaz liluratuko ditu umeak. 
"Ura da garanaren oinarria eta 
istorio ugarik bidaiatzen dabe 
erreka, olatu eta tantetan. Itsasoan 
sartuko gara, putzuetan saltu egin-
go dogu eta jantzan eta kantuan 
arituko gara euria erakarteko", 
dino sinopsiak.

GAZTETXEA

Asier Abrisketa

Asier Abrisketa

Asier Abrisketa
Asier Abrisketa

IPUINAK

BERTSOLARITZEA

ERAKUSKETEA

Euskararen Etxea, plazara erakusketea zemendiaren 8ra arte egongo da Lemoan.

Danon Plaza lehia bako zirkuituko laugarren saioa 

izango da Dimakoa, hilaren 16an.

JANTZEA

Umeentzako 
jantza 
garaikideak 
Kotxepinen

Asier Abrisketa

Hilaren 24an, zapatua, taulara-
tuko dabe Jone Amezaga eta 
Miren Lizeagak Ehuna ikuskizuna 
Lemoan 18:30ean.

KunArte eta Teatro Paraisoren 
ekoizpen honek etxeko txikerre-
nentzako proposamen berezia 
dakar, bat eta sei urte bitarteko 
umeentzako jantza garaikideak. 
Jone Amezaga del Frago eta Mi-
ren Lizeaga Gonzalezen jantzen 
bitartez, gorputz eta aireagaz, 
mobimentua josten ikusiko dabe 
umeek, eta familia osoa mundu 
poetiko eta sentikorrean barne-
ratuko dau. 35 minutuz, ehuna-
ren jantzearen jaiotzea sortuko 
dabe jantzariek: "Espazioa janz-
ten dauan oihal handi bat, non 
gorputz jostalariek jantza egiten 
daben".

Urri bigarrenaren 24an ospatuko da jaia futbito, 

bazkari, poteo eta kontzertu artean.

Aisialdiko 
begirale 
ikastaroa 
egiteko 
aukerea 
egongo da 
Igorren

Zemendiaren 7tik datorren urte-
ko maiatzaren 9ra arte, aisialdiko 
begirale izateko titulu ofiziala 
lortzeako aukerea egongo da 
Igorren. Izena hilaren 18ra arte 
https://labur.eus/begiraleigo-
rre galdetegian emon behar da. 
Baldintzak Arratian erroldatuta 
egotea, 18 urte izan edo 2027an 
betetea, DBH amaituta izatea eta 
euskalduna izatea dira. Prezioa 
200 eurokoa da.

Ikastaro teorikoa 12 astegoie-
nez emongo da, horreetako 9 
Igorren eta beste hirurak La Ar-
boleda Aterpetxean (zemendiak 
7-8, abenduak 12-13 eta maia- 
tzak 8-9) izango dira. 

Igorren, zapatuetan izango dira 
saioak, 10:00etatik 18:30era. 
La Arboledan barriz, zapatuko 
10:00etatik domekako 15:00eta-
ra izango dira. Gero praktikak 
egin behar dira eta horretarako 
18 urteak beteta izan behar da-
bez parte-hartzaileek.

Asier Abrisketa

AISIALDIA

Gabriel Arestiren ondarea 
musika, poesia eta irudien 
bidez Igorren

IKUSKIZUNA

Joxan Goikoetxeak sortutako pieza 
eszenikoak Bilboko poetearen uni-
bersoan zeharreko ibilbide sentikor 
eta intelektuala proposatzen dau, 
musikea, berbea eta irudiak buztartuz.

2025ean Gabriel Arestiren herio- 
tzearen 50. urteurrena bete zan. XX. 
mendeko euskal literaturako figura 
garrantzitsuenetako bat izan zan, eta 
bere obra oparoak eta euskerearen 
normalizazinoagaz eukan konpromi-
so irmoak euskal kultura garaikideko 
ezinbesteko erreferente bihurtu dabe.

Testuinguru horretan sortutako 
Mug(H)arri ikuskizunak Arestiren 

Erredakzinoa

Urri bigarrenaren 17an, 20:00etan, Gabriel Aresti 

Mug(H)arri ikuskizuna izango da Lasarte Aretoan.

Zulaibar: hezkuntzea eta ondoizatea 
buztartzen dituan gela multisensoriala

DUNBA

Zulaibarren gure gela multisen-
sorialaren proiektua bultzatzen 

jarraitzen dogu. Espazio honetan, 
zentzumenak, ondoizatea, komu-
nikazinoa eta garapen personala 
sustatzeko tresna bihurtzen dira. 

Baliabide hau inguruko erakun-
deei zabaltzen deutsegu, parte-
hartzaile bakotxaren beharretara 
egokitutako saioen bidez.

Gaur egun, Igorreko ikastetxe-
ko gela egonkorreko ikasleakaz 
eta Otxandioko Adinekoen Egoi- 
tzako egoiliarrakaz partekatuten 
doguz esperientzia honeek. Adi-
nekoakaz oroitzapenak lantzean 
doguz, ikusmenaren, entzume-
naren, ikumenaren, dastame-
naren eta usaimenaren bidezko 
estimuluak erabiliaz, bizipenak 
eta emozinoak gogora ekarteko.

Gela egonkorreko ikasleakaz 
barriz, zentzumenen esplorazi-
noa, komunikazinoa eta autono-
mia sustatzen doguz, bakotxaren 
erritmoa errespetauaz. Proiektua 
esperientzia aberasgarria da 
Zulaibarreko ikasleentzako be, 
errealidade desbardinak ezetu-
teko eta praktikan oinarritutako 
ikaskuntza garatzeko aukerea es-
kaintzen deutsie-ta.

Ekimen honek ULMA, BATZ eta 
Cementos Lemona enpresen la-
guntza baliotsua dau. Euren ekar-
penek gelea garatzen laguntzen 
dabe, eta enpresen, ikastetxeen 
eta gizarte-erakundeen arteko lan-
kidetzak gure komunidadean on-

doizaterako aukerak sortu daike-
zala erakusten dabe. Zulaibarretik 
eskerrak emon gura deutseguz 
enpresa horreei, erakutsitako kon-
fiantzeagaitik, baita parte hartzean 
daben erakundeei be, euren in-
plikazinoagaitik.

Etorkizunera begira, gelako 
baliabideak handitzen eta espe-
rientzia honeek Arratiako eta in-
guruko persona gehiagorengana 
hurbiltzen jarraitu gura dogu. 

Estimulu txikiak, ondoizaterako 
aukera handiak!

Zulaibar Lanbide Ikastegia

pentsamentua, estetikea eta onda-
rea barriro deskubritzeko konbitea 
egiten dau. Lanaren abiapuntue-
tako bat Euskeraren izen poetikoak 
(1967) berbaldia da; bertan, Ares-
tik berbea emozino bihurtu eban 
eta bere garaiko tensino kultural 
eta sozialak islatu ebazan.

Oroimen horretatik abiatuta, 
proposamenak iragana eta oraina 
lotzean ditu, poetearen figurea 
belaunaldi barriei hurreratuz. Di-
ziplina anitzeko ikuskizuna gaur 
egungo omenaldia da, eta ber-
bearen indarra aldarrikatzen dau, 
identidade, sorkuntza eta eral-
daketarako tresna moduan.

Momak taldeak kontzertua 
eskainiko dau Lemoan

MUSIKEA

Jon Andoni Moreno "Moma" mu-
sikari ermuarra bakarlari moduan 
hasi bazan be, 2023an Bilboko 
jam session baten beste mu-
sikari batzukaz inprobisetan ebi-
lela musikea sortzeako konexino 
berezia sentidu eban Jon Ruiz 
barakaldarragaz, Pablo Ferretti 
madrildarragaz eta Vincenzzo 
Marinelli venezuelarragaz. Ordu-
tik, esperimentetako batzean hasi 
eta gitxika-gitxika Momak taldeari 
formea emoten hasi ziran.

2024ko urrietan eskaini ebe-
zan lehenengo kontzertuak eta 

Asier Abrisketa momentuz abesti solteak baino 
grabau ez dabezan arren, izan 
dabe arrakastea. Itzuliko naiz kan-
tak milaka entzunaldi izan dauz 
YouTube eta Spotify moduko pla-
taformetan eta aurtengo txirrin-
dularitzearen Itzuliaren abesti ofi-
ziala izan da. Taldea sortzerakoan 
Morenok barrena.eus-en eskaini-
tako alkarrizketa baten dinoanez, 
estilo desbardinak buztartuten 
dituan taldea da Momak: "Indie, 
pop, rock... Gatxa da etiketa bat 
ipintea. Abesti bakotxa desbar-
dina da, eta ez dakit inoz eroso 
egongo garan etiketa bakarragaz. 
Influentzia pilo bat daukaguz".

Indie, pop eta rock doinuek beteko dabe Kotxepin 

hilaren 30ean, bariku iluntzean.



tabernan hasita.

ZEBERIO
18:30ean, Beatriz Egizabalen Gregoria 

umorezko bakarrizketea. Plazako Ermita 

Zaharrean.

Urri bigarrenak 17
ARTEA
09:30ean, jubiladuek antolatutako 

eskualdeko ibilaldia. Plazatik hasita.

Ondarearen Europako Jardunaldiak. 

19:00etan, Gorbeiako Gurutzea 125 urte: 

Kontuak eta kantuak kontaketa musikatua. 

Ailarak Musiktopan. Izen-emotea 94 673 

92 05.

IGORRE
Igorre Xtreme. 10:00etan, prologoa; 

11:30ean, Cross Country lasterketea; 

16:00etan, Hard Enduro lasterketea; 

19:30ean, sari banaketea.

11:00etan, akuarela tailerra, Eñaut 

Aiartzaguenaren (Urluma) eskutik. Axular 

Herriko Tabernan.

19:00etan, Gabriel Aresti Mug(H)arri 

ikuskizuna. Lasarte Aretoan.

LEMOA
11:00etatik aurrera, Bizkaiko Erromeria Eguna 

egun osoan zehar. Ikusi 7. orrialdea.

UBIDE
09:30etik 13:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

11:00etatik aurrera, Ubideko Azokea. 

Herriko Plazan.

UBIDE/ZEANURI
Ondarearen Europako Jardunaldiak. 

10:00etan, Zeanuri-Ubide Larreen 

Mankomunitatearen XIV. Zeharkaldia 12 km-

ko martxea eta ekitaldia. Zeanuriko plazatik 

hasita. Bueltetako autobusa egongo da.

Urri bigarrenak 18
AREATZA
11:00etan, erreka garbiketea auzolanean. 

Ostean mokaua egongo da. Gudarien Plazan.

Ondarearen Europako Jardunaldiak. 

12:00etan, Gure ondarea biziberritzen bisita 

gidatua (gazteleraz), udaletxeko arkupetik 

hasita. 

DIMA
Ondarearen Europako Jardunaldiak. 

10:30ean, Haizeola-labeen arrastoak 

bisita gidatua. Dimako plazatik hasita. 

Izen-emotea 94 631 57 25 edo kultura.

dima@bizkaia.org. 

IGORRE
Zinea. 17:00etan, La patrulla canina; 

Urri bigarrenak 15
ARANTZAZU
Zemendiaren 6ra arte aurkeztu daitekez 

argazkiak, IV. Argazki Lehiaketarako. 

Gaia: Animaliak Arantzazun; idazkaritza.

arantzazu@bizkaia.org-era bialdu. 

AREATZA
Hilaren 31ra arte, IV. Argazki Lehiaketarako 

argazkia aurkeztu daiteke https://labur.

eus/argazki26 estekan. Gaia: Areatza.

18:00etan, jubiladuek antolatutako 

Briska Txapelketea. Jubiladuen lokalean.

19:00etan, pintxopotea, musikea eta 

bingoa. Laminetxe Gaztetxean.

AREATZA/UBIDE
Hilaren 24an Ubide eta Areatza artean 

izango dan Arratia Raid orientazino proban 

izen-emotea hilaren 19ra arte https://

labur.eus/Arratiaraid26 helbidean.

DIMA
Urri bigarrenaren 19ra arte, Zizetan Mendi 

Martxarako (hilak 24) izen-emotea 

udaletxean edo dima.eus webgunean.

IGORRE
Hilaren 27ra arte, argazkilaritza ikastaroan 

(zemendiak 5-abenduak 17, eguenero) 

izena emoteko epea. Kultur Etxean.

LEMOA
Hilaren 31ra arte, 2027ko egutegia egiteko 

Argazki Lehiaketea. Herriaren gaineko 

argazki bakarra, bialdu kultura@lemoa.eus 

helbidera.

Zemendiaren 8ra arte, X. Lemoatx 

Traileko (zemendiak 15) martxa eta 

lasterketetarako izen-emotea buscametas.

com webgunean.

Zemendiaren 8ra arte, Euskararen 

etxea, plazara erakusketea. Kotxepin Kultur 

Etxean.

ZEANURI
18:30ean, UEMAren Esnatu dinamikearen 

Arratia mailako aurkezpena eta Arratiako 

euskerearen egoerearen gaineko berbaldia. 

Plazako frontoian.

ZEBERIO
Hilaren 31n izango dan XXV. Mendizale 

Egunerako izen-emotea hilaren 28ra 

arte: Arantzazun, 682 110 450; Areatzan, 

722 639 806; Lemoan, 675 013 159; 

Otxandion, 722 571 873; Ubiden, 608 936 

330; Zeanurin, 616 839 550 eta Zeberion, 

656 415 597 edo austarrimenditaldea@

gmail.com-en.

Urri bigarrenak 16
ARANTZAZU
18:30ean, Euskal Herriko mitologia: 

Izaki magikoak, kondairak, sinesmenak... 

berbaldia Aritza Bergaragaz. Kultur Gunean.

ARTEA
19:00etan, Basolasaldia: Desagerpenak 

Mexikon berbaldia Alicia de Los Rios 

Merinogaz. Basoa Defendatzaileen Etxean.

17:00etan, guraso alkarteak antolatuta 

Ingurune digital segurua sortzeko bidean 

tertulia irekia. Ailarak Musiktopan.

BEDIA
17:30ean, Amaia Egidazuren Liburu-

maleta ibiltaria kontaketea. Ludotekan.

DIMA
Bariku txiki. 18:30ean, Itsasoko 

biodibertsitatea marrazten zientzia tailerra 

Cyanotaku eta Cianotipiagaz. Abaroan.

19:00etan, Danon Plaza bertsolarien 

zirkuituko saioa: Ekhi Zuluaga, Iradi 

Barrenetxea, Jon Abasolo, Enara Gallastegi 

eta Txaber Altube. Eskolako kamaran.

IGORRE
19:30ean, Igorre Kantuen kantaldia. Eguzki 

Fisika kuantikoa umeei 
hurbilduteko antzezlana Igorren

19:30ean, La Odisea.

Urri bigarrenak 19
ARTEA
17:30ean, jubiladuek antolatutako memoria 

tailerra. Kultur Etxean.

BEDIA
15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

DIMA
09:30etik 13:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

Urri bigarrenak 20
ARANTZAZU
09:30etik 13:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

ARTEA
18:30ean, plazea birpentsatzeko bigarren 

saioa. Kultur Etxean.

DIMA
17:00etan, Aurretiazko Borondateen 

Dokumentua egiteko saioa Pleno Aretoan. 

Izen-emotea udaletxean edo Igorreko 

anbulategian.

ZEANURI
15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

Urri bigarrenak 21
AREATZA
15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

ARTEA
Jubiladuek antolatuta urtekerea, Artziniegara.

DIMA
Aste Klima. 18:30ean, Aldaketa klimatikoak 

eta suteak berbaldia Iñigo Martinez de Arana 

(Instituto Forestal Europeo eta Errotuz-eko 

kidea) eta Aitor Omar Aspiazugaz (Bizkaiko 

Baso Zerbitzu burua). Abaroan.

IGORRE
09:30etik 13:30era, Arratia Garbia gaikako 

hondakinak kudeatzeko kanpainearen 

informazino puntua. Lehendakari Agirre 8.

18:00etan, Ahoztar Zelaietaren Quo 

vadis, Ertzaintza? Anatomia de una deriva 

ultra liburuaren aurkezpena. Axular Herriko 

Tabernan.

Urri bigarrenak 22
ARTEA
15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

IGORRE
18:00etan, banku armatuen gaineko 

berbaldia. Axular Herriko Tabernan.

LEMOA
09:30etik 13:30era, Arratia Garbia gaikako 

hondakinak kudeatzeko kanpainearen 

Superposizinoa, korapilatzea, ziurbakotasuna... Fisika kuantikoko oinarriz- 
ko kontzeptuak ez dira bape errazak baina Eidabe konpainiak, kontzep-
tuok etxeko txikerrenei hurbilduteko modu ludiko eta parte-hartzailea 
topau dau Abentura kuantikoa antzezlanagaz. Jolasa, zientzia eta iru-
dimena buztartuta, modu bisualean ulertuko dabez fisika kuantikoaren 
oinarriak, ikusleak Qubit inspektorearen laguntzaile bihurtuta. "Qubit 
inspektorea eta bere laguntzailea kasu berezi eta misteriotsu bateri au-
rre egiteko prest dagoz: kutxa baten dagoan katu bat... bizirik ala hilda 
dago?" Hilaren 23an, 18:00etan taularatuko da Eidabe konpainiaren 
antzezlana Igorreko Kultur Etxean.

informazino puntua. Arraibin.

17:00etan, Josune Sorlasean-en Kantu-

kontari, ura dantzari umeentzako ipuin 

kontaketea. Ludotekan.

Urri bigarrenak 23
BEDIA
Jubiladuen urtekerea Iratxeko monasteriora. 

Izena emon behar izan da.

15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

ZEANURI
09:30etik 13:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

Urri bigarrenak 24
AREATZA/UBIDE
VIII. Arratia Raid. 07:30ean, taldeen harrerea, 

dorsalak eta SPORTident Ubideko plazan; 

08:30ean, kotxeetan Areatzara; 09:15ean, 

autobusez Ubidera, 09:45ean, brieffing-a; 

10:00etan, zortzi orduko probearen 

hasikerea; 19:00etan, askaria, sari banaketea 

eta oparien zozketea. Taldeen izen-

emotea hilaren 19ra arte rockthesport.com 

webgunean.

DIMA
Zizetan Mendi Martxa. 08:00retan, 21km-

ko martxearen hasikerea; 10:00etan, 10 

km-ko martxearen hasikerea. Izen-emotea 

hilaren 19ra arte udaletxean edo dima.

eus webgunean; edo urtekerak baino 30 

minutu arinago; nagusiek 15 euro, 14 urtetik 

beherakoek doban.

LEMOA
Karabie Gaztetxearen XXVII. urteurrena. 

12:00etan, txupina; 12:15ean, futbol 

patxangeroa; bitartean Mangual pintxadea eta 

marianitada; 15:00etan, bazkaria eta ostean 

bingoa (txartelak 15, 16 eta 22an erosi ahal 

dira Karabie Gaztetxean); 18:00etan, rally 

poteoa eta 22:00etan, kontzertuak: Makis 37, 

Sua, Urbi Selektah eta DJ Maratoia.

18:30ean, Ehuna umeentzako jantza 

ikuskizuna. Kotxepin Kultur Etxean.

Jubiladuen eguna. 13:00etan, mezea; 

14:30ean, bazkaria; bazkalostean, Iñaki 

Basaberen kontzertua. Izen-emotea hilaren 

16ra arte jubiladuen tabernan.

ZEANURI
Ondarearen Europako Jardunaldiak. 

10:00etan, Arkeologia Barazargo jauzi 

hidroelektrikoan bisita gidatua. Barazarren. 

Izen-emotea 94 673 91 46 edo haz@

zeanuri.eus.

Urri bigarrenak 25
DIMA
Ondarearen Europako Jardunaldiak. 

10:30ean, Kirikinesitik mahaira: Gaztaina 

oinarrizko elikagaia zenekoa bisita gidatu 

eta dastaketea. Artaungo plazatik hasita. Izen-

emotea 94 631 57 25 edo kultura.dima@

bizkaia.org. 

IGORRE
Arratiako Maratoi Txikia. 08:45ean, 

dorsal banaketea; 09:30ean, autobusa 

Artea eta Zeanurira; 10:15ean, urtekerea 

Zeanuritik; 10:30ean, urtekerea Arteatik; 

10:45ean, urtekerea Arantzazutik; 

11:30ean, urtekerea Igorretik. Izen-

emotea hilaren 23ra arte, kronoak.com 

webgunean (umeena egunean bertan 

egin daiteke).

Zinea. 17:00etan, Gurenagi familiaren 

errezetak; 19:30ean, La ultima travesia.

ZEBERIO
Ondarearen Europako Jardunaldiak. 

10:30ean, Erremintariak, burdinaren 

aztarna Zeberioko Haranean bisita gidatua. 

Ermitabarrin. Izen-emotea 94 612 26 95 eta 

turismo@gorbeialdea.com.

Urri bigarrenak 26
ARTEA
17:30ean, jubiladuek antolatutako memoria 

tailerra. Kultur Etxean.

DIMA
15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

Urri bigarrenak 27
ARANTZAZU
15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

DIMA
17:00etan, Aurretiazko Borondateen 

Dokumentua egiteko saioa Pleno Aretoan. 

Izen-emotea udaletxean edo Igorreko 

anbulategian.

Urri bigarrenak 28
UBIDE
15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Plazan.

Urri bigarrenak 29
AREATZA
17:30ean, Errigoraren Sustraitik espaziora 

dokumentalaren proiekzinoa; ostean, 

produktuen dastaketea. Berbalagunek 

antolatuta. Udaletxeko Areto Nagusian.

18:30ean, txalaparta tailerra. Laminetxe 

Gaztetxean.

IGORRE
15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Lehendakari Agirre 8.

Urri bigarrenak 30
ARRATIA
Gau Baltza. Ikusi 6. orrialdea.

ARTEA
18:00etan, Basolasaldia: Latinoamerikako 

eta Karibeko eraldaketa politikoak eta 

sozialak Luisa Natalia Carusoren eskutik. 

Pikoteoa egongo da. Basoa Defendatzaileen 

Etxean.

BEDIA
Arimen Gaua. 18:00etan, Hodei Magoaren 

Essentia ikuskizuna (izen-emotea hilaren 

22ra arte Info gunean); 19:00etan, Xanduli 

manduli, emon goxokiak guri!

LEMOA
15:30etik 19:30era, Arratia Garbia gaikako 

hondakinak kudeatzeko kanpainearen 

informazino puntua. Estankoaren ondoan.

20:00etan, Momak taldearen kontzertua. 

Kotxepin Kultur Etxean.

Urri bigarrenak 31
ARANTZAZU
Ondarearen Europako Jardunaldiak. 

11:00etan, Presak Arratian ibilbide gidatua. 

Udaletxe aurretik. Izen-emotea 600 524 650 

edo basurde@gmail.com.

LEMOA
Gau Baltza. Ikusi 6. orrialdea.

ZEANURI
Ondarearen Europako Jardunaldiak. 

11:00etan, Perratokia, Altzibergo dorrea, 

Ponporteko presa eta Errotabarriko errota 

bisita gidatua. Zeanuriko plazatik. Izen-emotea 

94 673 91 46 edo haz@zeanuri.eus.

ZEBERIO
08:30ean, XXV. Mendizale Eguna (Arratia, 

Otxandio, Ubide, Zeberio) urtekerea plazatik. 

14,5 km eta 700 m-ko desnibeleko ibilaldia. 

Amaieran kopaua egongo da.

AGENDEA

IRAGARKI LABURRAK / KOMIKIA

Kailo
Ren

KO
MI
KI
A
IRAGARKI LABURRAK

Danerik
ALOKATZEKO ETXE BILA
Arratian, Igorren balitz hobeto, bere 
seme-alaba biakaz bizitza barri eta 
duin bat biziten hasi ahal izateko 
etxebizitza baten bila nabilen ama 
naz. Telefonoa: 662 312 325. 
ERIZAINAK ETA 
GEROKULTOREAK BEHAR DIRA
Erizainak eta gerokultoreak 
topetan gabiz Dimako egoitzarako. 
Lanpostuak eskuragarri. Bidali CVa 
edo WhatsApp bidez jarri hartu-
emonetan, edo deitu 627 128 634 
telefonora. 
PISUA ALOKATZEN DA ARTEAN
Logela bi, suetea, egongela eta 
janlekua, komuna eta kamarea. 
Interesdunek deitu zenbaki 
honetara: 677 497 985.
GARAJE-PLAZEA ALOKAIRUAN
Kotxeak sartzeako garaje-plazea 
alokatzen da Zeanuriko plazan, 
Ibarreta auzoan. Interesdunek deitu 
edo idatzi 634 448 820 telefonora. 
BEDARRA EBAGITEKO MAKINEA 
SALGAI
Stihl RMA 339 makinea. 
Bateriaduna da, ez gasolina ezta 

elektrikoa. 5 urte ditu. Prezioa adostu 
daiteke. Telefonoa: 661 273 192. 
ANTXUME EDO AUMAK SALGAI
Antxume edo aumak salgai, 
bizitarako edo okelatarako. Deitu: 
667 939 370. 
ETXEKO GARBIKETAN 
LAGUNTZEKO LAN ESKAINTZEA
Etxeko garbiketan laguntzeko lana 
eskaintzen dogu Dimako pisu txiki 
baten. Interesa badaukazu, deitu 
hurrengo zenbakira: 685 766 578. 
GITARRA KLASEAK EMOTEN 
DODAZ
Hari's Rock School. Gitarra klaseak 
emoten dodaz (Alex Harillo, Eskean 
Kristö) adin guztietarako. Diman. 
Idatzi a.harillo.gracia@gmail.com 
helbidera edo deitu 664 303 528 
telefonora.

Begitu-lagunen txokoa

94 673 90 13/649 979 115 | www.begitu.eus | begitu@begitu.eus

Zenbaki honetako saridunak:

Zeozer saldu, erosi, alokatu, 
trukea egin, behar edo behargin 
bila bazagoz, bidali asko jota 
25 berbako mezu bat begitu@
begitu.eus helbidera. Mezuak 
doban dira.

1
Jon Ordeñana (Areatza)
Olatz Landajo (Igorre)

Lemoako Kotxepin 
Kultur Etxeak emondako 
bina sarrera Momak 
taldearen kontzerturako.

Zerturen 

argitalpenak 

jasoko dozuz, 

zozketetan 

sartuko zara.

begituk 24 

urte eta 

ehundaka 

lagun. 

2
Maitane Diez (Areatza)
Abel Ariznabarreta (Dima)

Igorreko Kultur Etxeak 
emondako bina sarrera 
Gabriel Aresti Mug(h)arri 
ikuskizunerako.

